
MOoONNA NIYARI

ngo ndabi Suleman

Manna ha kakads yuu

Kakads yuu yacabagalu a lay manna niyari ngade
ngade dibu. Manna niyari yuu dabu hasan co gala. Manna
yuu dibu haan go manna ngs May Suleman (kara lamba
1-29), ci haan go manna nga Agur (kara lamba 30), ci
haan go manna ngs May Lemuwel (kora lamba 31).

Manna ci haan naamu hal has arin ku a fargs ro migow
ngo yukul ra kate, ci hoan go naamu kandage ha ngun do
jama yu calayni tapa ha ku raag(i. Kuren ci haan go naka
manna ha téjir. Kakads yuu naka menna ha di foydea
ngade ngade dibu ai janni ra tini yu kanadi yu tageni
ngarinay daraja yu calayni kanjore a fargs ra migow
habaay. Kuren akiem( kiegant haria yu dibel ha kenjore
yu jini angala co. Kakads yuu akiem{i ro macalbii
mokaynaw di ngs kane maamunanaw yuu ngaco ngwa
moakaynaw ra «ilom{i ben hare haan tagent Hiw Komani
daraja.» (1:7)

Manna niyari yuu dabu haan co akul ra harahara kihi
kihi nga yaka manna ha di kate ga jliguni a ku haan
hagwi. Ci haan go akul a go madagay ra harahara dabu,
gore naka manna ha di kate, ra ai Angal yu kanjoli (kera
lamba 9) yu Hal ha ngaram darajaa (kara lamba 31) yu
dayay.

MONNA NIYARI

1 Q}Manna niyari ngs May Suleman, wuhi May Dawuda.

Di ngo natal kakads yuu naanhi rubads

@Manna niyari yuu auna migow angal go

noaan migow alamds go

rago yacakiyu monna fikora.

{?}Niyari yuu akemu adan alamds hs janni a dunia
raga y9ji jarema go yoan di ngala go.

Niyari yuu auna migow ngs yahan di ja angal.
Migow ngonaay go audan ilomii go fikar go.
{S}Lﬁgu angala go nahamay ngwo, ilom{ ans naji dabu.
Léigu fam go nokomu an dibel ngola.

Naotal migow yokoy manna niyari

yu monna ngun dean monna go,
monna ngs migow angalaay yaka go.

{;} [lomi ben hare haan tagoni Haw Komani daraja.
Léigu joli muh naaninds angal yu alamda.

Hados nga nacalaygi a cobay ro migow abiay

Wuhi aw, hongo alamds ngo abhos agfi,
ngo goaninds gala ngo yay agi ja.
@Gacalay 13 ai alebu ha kormay a ga ro ku roagd,
ai luku cajaa a wuy agf.
Wuhi aw, migow bigoaay yacalbii yohakallugh ngwo,
ngo gayaku ja.
Naji rogo yacegi(i ga: «Kau
motomahinaw rogo mokahaynaw ki ho lagu,

moannaw taruwa rage mahamnaw lGigu madalom.
@Ai layro ga mokenonaw ra9 aroa,

ai kabar ga mojligunonaw ro ngodom.
@Matanaw loman ngola njili ngade ngade dabu,
molandonaw fadaw ami loman buda.

Na co gota ndaba roagtl,

di ngo matanaw ngo damunaw ngaco. »

@Wuhi aw, nga gokiego migow aido ja,

ngo gotal cu roagih dibel adan ja.

Yukul g9 1iin1 annfi d1 abi,

yatay ajala ha kahayni ki ha ligu.

@Lﬁgu atay fudu rugo kado aamuna ngwo,

fudu noannay foydo ja.

Ga migow yuu dodan muh ngo yokara yokahay ki adan,
ga ngadar adan akora awiyawra aro adan.

Aida ga ligu ngo acalbii loman ro gii ngaco,
yaraw ci nowiyawra ku roan.

Had»s yu gala ngo Angal

Angal ai ngorom ga doan kogal a go ro 1oy,

dacu kogo reads kori a kahagu.

@Ngu migow dabua dacu a lay kogo,

yelniram ho barni docego a lay ro:

@Migaw taboboay, todi gedjunaw tabobo agtiay ?

Migow kolangociaay todi kelangoci nagadan ?

Migow joliay todi yodju anindeni ilomii ?
Homaynaw hads ngaw ro ngola !

Wucegtiay di ha gabu aw,

wukiegtiay ilom ngaw.

Wafegﬁay gore gaani a hangonininaw,

wataygiiay yimay gore l{igu ngo nataynay angal a ja.
Gala ngaw ngaco gaanindonaw,

hads ngaw go gayakunaw ja.

Yuu ro ngo di awal natagliay ngwo, wuhoalacay,

tagoriba natagliay ngwo, wuan agtiay kalangoci.

@Tégariba nakohkoh goagliay

ro ai dolago kawaa ngo yen kal,

kwots nahomma agliay ro ai maguguds ngs yen kal,

nangorin yu kagor kwota natagiay ngs yen kal,

aji yuu ngwo, yafeni gudo wungwoy ja,

yacalbtini gudo yatani ja.

Yuu ngaco hars yaaninds ilomi go,

yatdgo Haw Komani daraja ja go,

yayaku gala ngaw ja go,

yaaninds hads ngos waan adan ngaco go,

@kandabi ngoe yaan nakwohi go ku readan,
nakaladu ngo yaan go nokwohi go ku readan.
@Anindani ilom{ nahoala Iigu ngo ahan di ja,
joliay hars ysan kum ja ro yowiyaw.

@} Gore ltgu ngo ahamayni najan ro labia,
tagoriba natana ja ga nahagujon ja.

Angal nowagos agti di abi

Q}Wuhi aw, jligu manna ngaw ra ngola,

di ngo wukiegii calay ro kalmay ro ai loman.
Tay homu rogo gohongo monna angala,

ji fikora rogo goacakiyu monna.

@Fega fam go,

an ngodo raoga gacakiyu manna go,

{Gcalbﬁna o ai ligu ngo acalbli guru

wolla dagalama hs dinar.

{E}Aida ngwo, gokoy tdgonl Haw Komani daraja go,
gota ilomi ho koyni Komani go.

{6}Héw Komani muh ngs nauns ltigu angal go,
ilom yu fam go akul a gay an.

Komani ngo nadri migow joremaay bohu go,
nacagori ahari ho migow ngo yakiego haria go,
nahalaga ligu ngo akul a dibel hs haria go,
nacalay migow ngo yakiegoan a dibel ngola go.
@Aida ngwo, gokay haria yu konjore :

di yuu ngaco natélgi dibel hera.
Angal noan roaagl fikora,
ilom{i naan ro gabu ag alli.
@Fikar go nacalaygd,

fam go noholagoagti.

Nowago agli anni di abi go,
ltigu ngo noka monna abi go,
@migaw ngd yadju dibel ha kanjore
rago yali a dibel ha kanam go.
Anni kondoabi go alige gabu adan,
di 4bi ngaco go aligeadan,

migow yuu dibel adan kuroma go,
yacal hal ha kalikali go.

Angal yuu nawags agilli ngoram ngo ligu,
ngoram ngo doan léigu cajado,

ngoram ngo daaninds hugway ads ha kalayaks,
ga wado ngo Komani ku reads naars.

Lﬁgu ngo aal fadaw ads ngwa, nomato,
dibel ads naéri ltgu layro.
Lﬁgu ngo naal goado nokwohi roy ja,

nata dibel ha dunia ray ja.
Hara yuu ro jan a dibel ngo migow ngolaay,
14 a dibel ngo migow joremaay,
@hara migow joremaay yukul a larto,
migow ngolaay yojan a lay.
Gore koladuay yagiyadan a larta,
migow lohaay yacoh yslacudan a lay.

Angal yu kiegoni Komani

Q}Wuhi aw, ngo ku roagli aars gala ngaw ja,
calay ganun ngaw a gabu.
@Aida ngwo, yabu agi naji képi go,
gota kolafea yu her a dunia go.
{?}Nga na yu amman yu konjore gofajinaw ja,
halags a gabu agii go,
calay a ku roaagt go.
@Aida ngwo, goji goligo Komani
yu migow co.
{S}An Haw Komani ammandas a gabu agii kate,
rogo ngo goan ammands fam agii ja.
Goli a ndara gudo calay Koamani a ku,
rogo nali roagi a dibel ngola.
@Nga na muh ngs geamuhi ro angala ja,
tdgo Haw Komani daraja rogo gual cobay ra di abi.
Yuu ai dawa ngo nakars hu agii go,
naan ra ahay agl donoa go.

@Téga Haw Komani daraja rogs gounoe a lay loman agfi,
di ngo gata benco law al ndaba ro Komani.
Yuu ngwo, kambu go nalan dogolama agd,

amay alli go nalan bole agt.
Wuhi aw, nge goaninds alamds ngo Haw Komani ja,
ngo goamu ra hads ano abi ja,
@hara Haw Komani naan ligu ngs aligoan hads,
ai ngo abhoe nean wuhi an ngs aligean hads.

Angal yu her

@Lﬁgu ngo nata angal gabu an alli,

ltigu ngo nata fam naamu alli.

Angal ngola go guru kalmay,

riba haan ngala go dinar.

@Angal ngola go dinoar kaliyaw,

ngola go di ngos yatu ra guru ngaco.

A yimay an dul acal a lay yabu kapi,

a yimay an bigo acal a lay loman yu daraja.
Dibel hs angal liin{ haan alli,

goli a lay ro labia.

Angal ai wanay kali ngs nauns légu aro,

ltigu ngo nata nacihna najan ro aroa,

ltigu ngo nacalayns ngji alli ha an.

Héw Komani angal ana go nakahay ro lu,

fam ano go naholay ro hame a kori,

ilamﬁ ana go nalaw ro amay a ngun ds lu,

natal mbarha nokoh lamgas go.

Haw Komani nahslags liigu angala

@Wuhi aw, fikar yu anni kum,
ngo acar a ku roagf ja.

@Nacalay aro agil a dunia go,

noji agl ai luku cajaa a wuy agii go.

@}Aida ngwa, galll a dibel ha kalafea go,
cl roagli noan talds ja go.

Gahanay ngwa, gohagujon ja go,
gohunay ro alli go.

@Nga gohogujon go tagoriba ja,

ra ai ahi domu ngo najligu kaladuay,
hara Haw Komani ngo noholagogii,

ga nowago cu roagli wulni wulom.

Ligu ho kola aga aji aligoagi

@Gaga godugwa ltigu awal goan ngwa,

ngo goani ja.

Haba agli awal goan rago gocal di ngs gouns ngwa,
ngo gacena 13 : « Wual rugo haba gou wougt » ja.
Nga gojligu niya ho anni mahi agii kandobi ja,

hars naan agli ammands ga akul a kala agfi.
Lﬁgu ngo naan agi di ja ngwo,
ngo fli ngora goan ans r9 aybu ja.
@Nga g9oji kundali a go di ngo liigu jaku ja,
ngo gayel dibel ano ja.

Haw Komani naaninds ltigu gabu an cilom,
gore migow joremaay habi hoan.
@} Haw Komani nalaw barga ha fadaw ngs kaladu,
gore fadaw ngo jorema natél boarga.
Migaw kolangociaay naan adan kalangoci,
migow taniay nadugwadan.
@Migaw angalaay yota daraja,
migow joliay yayel nungu.

Calbiini yu calayni angal

@Wela aw, homaynaw alamdas ngo abhs agfiay,
4 taynaw angal rogo gojinaw fam.

{Q}Wakiegﬁay ilom ngola,

ga ngo goanindonaw ja.

{S}Déw co ngona ’r9, wukul a go abha ngaw,

daw wuli kate muh ga yay ngaw wuligeads 'ro,

@abha ngaw naan ani gala ga ace:

Calay monna ngaw a gabu agf,

kiego hads ngaw roga gojan a dunia.

@Calbﬁ angal go calbtli fam go,

gala ngaw go calay a ku rogs gouns kaya ja.

@Nga angal gouno kaya ja rogo nacalaygt go,

aji aligeagili roge noholagogti go.

Di ben ngoala haan angal, ga calbii angal,

law di ngo gocal ngaco rogo gacalbii fam.

Angal cihna ro kalmay roge noan reagii ltigu demu,

gacalay ro ngala ngwo, nougti daraja.

@Angal natdgors ku roagli alebu ho kormay,

naugl njokwa alaji.

Kagoni hal hs kaladuay

Wuhi aw, jigu manna ngaw

rago gohom yabu kapi.

@Wakiegﬁ dibel ho angal,

walll roag(i a dibel ha konjore.

@ Goli ngwa, baha agfi kaliyaw,

gohagudo ngwo, goan talds ja.

@Alamda agll ngo goaju ja rogo gocalay ro kalmay,




Mbanna Niyari 4

halago rugo nacalaygt a dunia.

Nga galii a dibel ha koladuay ja,

ngo gayel dibel ho migow abiaay ja.

@Aju dibel yuu roge golii a lay ja,

kogo dibel yuu rogo gokamay gual.

Koaladuay yaan kondabi ja ngwa, yahunay ja,
yaan ligu di abi ja ngwo, honay nacihdan ja.
@Yaham kombu ha kambarbu muh go,
yohii amay ha aybu muh go.

Dibel ngo joremaay ai aji ngs ahayu,

ngji kaliyaw juru bas rugo bala naji yoraw.
Dibel hs koladuay ai bala nomaks,

ga yohon ngora yoan al talds ja.

Calayni hal ngosla ro niya kote

Wuhi aw, taynay monna ngaw angal,
taynoy gala ngaw homu.

Mbanna ngaw nge goangaan awiyaw ja,
calay a ngun dos gabu agf,

@}hara ltigu ngo najiigu nacalayns a dunia go,
nakars hu haan ngaco go.

@Tay angalnoy di ngo gocal a gabu agf,

hara aro ho migow ngaco akul a gabu.

Nga tolam roagii aka monna abi ja,

ngo gay agl aka monna ho nakaladu ja.

Caju yal agii roge goamu baha agfi ro ngola,
ngo gofofallayhi ja roge goamu baha agti ro kalkal.
Tay angalnay ngors gotal cu roagi,
rago gojligu dibel ngoala.

@Nga gofalleyhi go fudo biga go ja fudo dul go ja,
wago cli roagli wualni ngors kondobi.

Janni a cobay ra ngarom &bi

Q}Wuhi aw, taynay angal ngaw homu,
5 tay homu rago gocakiyu monna ngaw,

rogo gojan go fikor agii go,
goka monna ilomia go.

{?}Ngaram konjinama tolam roads alli ro ai koméagen,
gay ads konotay go fala.

{J}Gare karie dgji cay ro ai kabarga,

koladu ro ai kahagar kalin hoan kihi co alli.
{S}Cﬁ roads noadri natalds ngu kermoa,

leds ads nakolds kabar.

{g}Dakiega dibel ngo nacalayds a dunia ja,

dibel ads nowiyaw goads ga dohon ngoars dual ja.
@Wute, wuhi aw, homayni,

ngo gokallo manna ha gay aw ja.

Jén a cobay ro ngorom aido,

ngo gual hogwi ro gay fadaw ado ja.

Gaal go ngorom yuu ngwao, gowiyawra daraja agi go,
hugway ads kundsli noan roagii tni ans yiman dabu go.
Migaw ngade yojligu loman agli ngwo,
ltigu ngade ngo nahom jomgo agii.

@Yﬁbu agl akora abal ngwo, gogam,

gaji tani rogos hut agli ngaco namay ngwao,

@ gace : « Mando ro ngs waaninda alamdas ?
Mbando ro nge gabu aw naaninds hads ?
@Mando ro ngs wahango jammay ngaw ja ?
Moando ro nge waji adan mugoa ?

Wukul a kala ho awal ben domu haan,
a boht ro migow ngaw ngo yacabagaluhi. »

Ngorom d9ji dalige hugway ados

@Ngaram agii ai amay kaliyaw ha bole agf,
ga hii amay yuu muh.

Nga goari gotokali amay agt a kori ro 1oy ja.
Ngo goari gotokali amay agii a go ro fele ja.
@Amay yuu ngo na kate muh,

ngo gofiyans go na yu ligu ngade ja.

Nga amay ha bole agii aji boargaa,

ngorom agli muh doji daligoagi.

Daji doligoagil go, daci a yal agli ro ai ngori go,
kuyey ada saha bico aji aligoagt,

doji daligoagii rogo goji a goads joli.

Nga g9ji joli a go ro ngorom ngade ja,

ngo goan ngorom ngd ltigu kogolds ja, wuhi aw !

@Di ngo ltigu aan ngaco akul a baha Hiw Komani,
ngors lligu atay a lay cti roan ngaco aamuna.
@}Lﬁgu koladu kandabi ans nga nacihno,

bigo ana nokalegoanhi ro ai arom.

@} Hoars naaninds alamdos ro nomats,

hars kanjoli ana débu ro nafilhi.

Kago yelni damin hs ltigu

Q}Wuhi aw, gayel damin ho haba agti

6 ga gajligu di ci a go ro kunay léigu ci ngwo,
{5} gay agli ngo nakolgii
ga na muh ngo gayel monna a gay ag.

{B}Wuhi aw, an di yuu roga gota ku roagf,
gayel yimay ho mahi agi ga yuu ro:
Tay ajosla ha an anani ngodo ra dono.
{{}Waga yal agli hanay,
ngo gacagori yal agi ja.

Car a yimay hoan ra ai ngori,
ai kado ngo acar a fudu.

Koago jinni lags

{g}Lﬁgu lags, wual goamu kabu,

amu kida anoa rogo goji angala.

@Acal ltgu ngo ahoabi kida ans - go ja,

acal domu ans go ja, ligu ngos atona - go ja.

Yiman ngwa, nacalbi di ans ho homni,

cine ngwo, nacabagalu kambu ana.

@Héy, lGgu lago, saha ndagu gojan a ban,

todi rugo gojay a honay ?

Gahunay ngona ci, ganandage ngona ci,

gatal yimay agli day ro ku rogoa gahonay ngwo,
nangorin nahomg ro ai barbu,

yimay de nacihgt ro ai hikar.

Liigu ngadarma

@Lﬁgu kaladu dan ltigu foydoaa ja,

ltgu telam kihia dan co foydoea ja.

@ Dan ngs nahosla yal go, naneners cu go,
nakomu a lulu go rogo aan lgu ngadar.
Gabu an cilom ga acalbti aan kandabi go,
saha bico akul go kahalni migow.

@ Ga yuu ro ngo tagoriba natana ngwa,
nawiyawra kawi go bala dawa go.

Di ngo Haw Komani naaninda

Di horaks Haw Komani ayaan,

gore tolor haan co naaninda:

@yal ngo naan ligu ruds go,

tolam ngo naka loh go,

yimay ngo nokahay ki ho madslom go,

gabu ngo acalbili aan naksladu go,

cll ngo natay ajala ha wualni anni kandabi go,
hayda abi ngo naka loh go,

ltigu ngo nokahal migaw ciriay go.

Hads ngo noawago ligu koanjina

Kiega manna nga abhs agii, wuhi aw,

goanindos gala ngo yay agf ja.

@Saha bico gacalay a ku,

gocal a gabu agii ro donoa ngwo,

@}nalﬁ roagl a dibel ngola go,

nahoabighi a ngun do honay agi go,

gajay a honay ngwo, nokanjugi go.

@}Hara gala yu monna ngo jammay agii ai bul ha aw,
alamds adan nacalaygii a dunia.

Nacalaygﬁ a cobay ro ngoram abi,

a cobay ro tolam alli ngo ngorom ngo liigu.

@Nga haroa cando ads ro dayel gabu agt ja,

ngo moalajini ha yal ads acél ajligugt ja.

Ngaram kogway goudas di ngo gocal a yimay agf,
gore ngorom ngo liigu gowiyawro a lay aro agt.

@Lﬁgu natél aljibG ans &w ngwo,

kajimu ana &w nocih ja ro kihimi ?

Lﬁgu al@i a go ro kandobal ngwa,

bul ha ctt rean 4w naham ja ro kihimi ?
Lﬁgu acalbli ngoram ngo ligu ngwo,

nata ku roan ro kihimi ?

Lﬁgu ngo kona goan ro nge aan koambarbu
migow yoanindaan ja,

@ gore ahari an nacar ngwo,

di ngo najligu nobahags ahins gay talor,
loman ana ngaco yi goan.

@Hugway ngo nacalbli ngorom ngo lGigu acal fikar ja,
ga nowiyawrs ku roan.

@}Nata kungu go nayel nungu go,

nungu naijuna ja ra ngondo.

Nankundali naan ra hugway ado joli,

aji ngo abahago dobun ana ngwo,

acal njimalts ja ro ngondo.

@Nayaku najligu daguna ja ro ngondo,
yabahago di ddbu ro ai moni gudo najiigu ja.

Ngorom konjinama dsan gursam cajada

Q}Wuhi aw, calay manna ngaw a ku,
7 holags gala ngaw a gabu ra ai loman.

Kiego monna ngaw rugo gojan a dunia,

calay gala yuu ro ai cilom has yal agf.
Calay monna ngaw a yimay kihi,

halags a gabu ro ai kara.

{J}Cega angal ro: «Nom ya roanay »,

calay fam ro ai haba agii ngola,

{g}hara dodan yowago agli ngoarom ngo ligu,
ngoram ngo doan léigu cajado.

{6}Wamay a gay fonetor ho fadaw ngaw
ga wuamu waray 1o,
{i}waamu migow ngo yahan di ja ’ro,
wakoy a lay wuli kate fikora ja,
ga nau akomay a lay a kola ha ngorom ci,
ga nayel dibel ho fadaw ado.
@Bala naji ciri ga aji akora awul ga
bala naji magaribu ga akera aji cilom,
ga dan yu ngorom yakahal ku.
Dayel kajimu ha nokogway ga dataynay angal.
@Ngaram aids kogala go calabu go ledono go
ga dojan a ngu kote a fadaw ado ja;
dajan a go ro lay go, dajan a kahagu go,
dukul a ndara co ga docam lGgu ci.
@Dacih wuli ga dafifiyowno,
ga datal yal an yal ga docena ga:
« Wajligu wado roge wulaw hadaga ha kalafea,
ga candu walaw,
ga hu hoan nakiel a fadaw ngaw.
@ Hoars yuu ro ngs wacar wutogaygd,
wucalbiigli ga watagt.
Wacagari dige ngaw borgo joleay
ngs yaaru a Masar.
7> Watal dige kajiji yu kabadi alli
njili ngade ngade débu.
Kau raga myoji sagoran ha konjina
rogo kamon ngo boala agihu mahongo alli.

Hugway ngaw akul a fadaw ja,

naal habar cobay.

Dén naal ra ngorge gurua,

ga kiya balin rugo nau. »

@Dakanay monna alli alli a gay ads,
ga dayel gabu an.

@Nakiegaada a ngu muh

o ai ha ngo hunori aéri ahala,

ro ai dangayma ngo yafonnay yoari yohala,
yuu konjoli kihimi,

@} ga yoahal hagonds an karnigs,

ro ai kado ngo natay ajola ha yelni fudu,
aro hoan akara acar ro ahan ja.

Ga yuu ro ngo, wute, homayninaw, wels aw,
tayneynaw monna ngaw angal.

@Ngaram aido, ngo dibel ads gabu agt aji aligoan ja,
ngo gayel gofilhi a dibel ads ja.

Dawiyawra miyey dabu,

dabu dahola go aro.

@Fadaw ado dibel ho layro,

ga naéari nakol ligu kabar.

Fegoni ho Angal

Q}Angal dofegtli 'ro, gahomay ja a?
8 Fam nacu kogs rean kari ’ro, gahomay ja a ?

@A kari ro kadoagori a kala ha dibel,
a ngara dibel ngade ngade nakahal a lay ku,
Angal dukul a lay a mayni.

{B}A dibel ngos noarigi barni,
a yelniram ho boarni, Angal saha bico dace:

@Migaw, wufego dogliay,
wukanju degliay ngaco.
Dogfliay ngo gohonnaw di ja, cakiyunaw angal !
Dogliay migow joliay, cakiyunaw fikor !
Hongoninaw, wucegtiay di foydoaa,
monna ngd acar a gay aw monna kalkal.
{9} Gay aw naka moanna ha kenjore,
monna hs naksladu waaninda.
Manna ngaw ngaco jore,
ngun dean kurama go ja, kalikslia go ja.
{S}Ngaco kalkalnay lGgu fam go,
lGgu ilom{ia go ahan ro monna ngaw kalkal.

Yakuni alamds ngaw ngola go guru kalmay,
koyni ilom ngola go dinar kaliyaw.

@Angal foydoa go maracam,

di foydea go dén akul ja.

Komuhini ha Angal

@ Daw, Angal, daw yu fikor yukul ro kote,
wucal ilomi ha calayni ahari.

@Tégani Haw Komani daraja

natél ligu noaninds kondobi.

Kamkura yu cuni bogs yu dibel ha kandabi
yu monna ho naksladu, ngaco waanindo.
Waan ltgu gala go, woaarina bohu go,
wucal fam go, wucal dono go.

@Hara daw ro ngo Mayay yoto kermay go,

migow jammay yoatay ganun ha kanjore go.
Hara daw ro ngo maynaay yotd migow go,
hariamaay yofaju haria ha kanjore go.
@Déw, ltigu ngo wuligoan aligoaw,

ltigu ngo acalbiini natani.

Déw wucal kambarba go daraja go,

loman ngs nakiel go dibel kalkal go.

Di ngs woaugl ngala go dinar kaliyaw,
riba haan foydoaa go guru kalmay.

&0 Wuld a dibel kalkal,

wukul a dibel ha haria.

@Migaw ngo daw wuligoadan woudan kembarba,
wulands dogolama adan loman.

42:2} Dinds Haw Komani nacul anni alsts di ’rs,

dadw muh naan ani alats a hare.

@Naan ani aloto ro kongal,

dunia nakayhi joks ’ro, ngo wukul.

Aji nge wawuyhi ’ro, kulu go akul ja,

amay ngo nacar a ngun do lu go akul ja.
Kaman ngo kadagoari akamuhi yu

kaw akayhi ’ro, ngo daw wawuyhi.

Saha yuu 'ro, Komani kurtt nakahay lu go ja,

dali go ja,

barbar kate gudo akul a dunia go ja.

@Saha ngo akahay hame ’ra, ngo wukul,

aji ngo afiyana hame yu kulu ’ra co, ngo wukul.

Aji ngo akahay mbarha a kari,

saha ngo amay acar a ngun ds lu ra donoa,

saha ngo agiel kalongwi ha kulu

yu akomu ngoro amay nomay a lay

yu akahay forte ha lu,

wukul a go Komani ga wadugwans a kahayni dunia.
Saha bico woan ra gabu an alli go,

wuwaca a ksla haan go.

@Wawaca a ngun ds dunia ngo naan alata,

kulni a ngun do migow go naan ro gabu aw alli.

Liigu ngos nohamay Angal gabu an alli

@Wute, wels aw, homayninaw,

migow ngo yakiega dibel ngaw gabu adan alli.
Homaynaw alamds ngaw ro ngola,

ngo goanindonaw ja rogs gojinaw angala.

Lﬁgu ngs ahemayni go,

saha bico afagoani a gay fadaw ngaw go,

ahoabi gay fadaw ngaw go, yuu gabu an ngoji alli.
Horo ligu ngo natani nata aro,

ga noji aligo HAiw Komani.

Gare ltgu ngo aan ani di abi aan dan muh,

ltigu ngo naanindaani kermo aligoan.

Wudbar ngs Angal

Q}Angal dahslay ngundu ado,
9 ga datal wonjiliya talor.

@Daﬁga loman wuy ga

dahslay amay alli ga dalaw habare.
Dahoaganu yagoram kidamaay ads

rogo yofego migow you.

Ga dahagoro kadagori ha barni

ga dafego migow ro jammay :

{3}« Na ngo gohon di ja, au hondu! »

Dacego migow ngo yacal fikar ja ga:

{5} « Au gohomnaw kembu ngaw,

hiinaw amay alli ngo wahoalay yuu.
@Anindanaw konjoli rogo gojannaw ro aroa,
lnaw a dibel ha fam. »

Liigu angala yu ldigu kamkuraa

{Z}Gaan ltgu kalangocia hads ngwo, naan agi ruds,
goan lGigu kaladu hads ngwao, nokags agfi.

Nga goan lGigu kalangocia hads ja, hara nsaninds agf,
gore goan lGigu angala hads ngwo, goji goligoan.

@An ltigu angala gala roge noji angala go nge wany,
kiens lGigu jorema kora rogo ilom ana naji dabu.
Angal ben hore hoan tdgoni Haw Komani daraja,
koayni Kamani nauns ltigu fam.

@Hara daw, angal ro, yabu agii naji kdpi ngwa,
gojan a dunia kangal.

@Gaji angala ngo yen, gajinay ku roagi,

gaji kalangocia ngs yen, gajinay ku raag.

Wudbar ngs Kanjoli

@ Konjoli dan ai ngorom kogala,

ngo dohoan di ja, ngo dohomay monna ja.
Dajay a go ro bambar a gay fadaw ads
a go ro kadoagori hoa barni.

@Ga dofego migow ngo yokomay,
migow ngo yall hal adan:

<< Na ngo gohon di ja, au hondu! »

Dacego ltigu ngo acal fikor ja ga:

« Amay ngo gaan komborbu tulay alli,
kombu ngo gatomahi gore gahom alli ra jow. »
Lﬁgu yuu ngu yuu namaks ro ahan ja,
ngora dafego a lay migow yuu kabar.

Monna niyari ha kondage abi yu ngsla

1 O {f} Mbanna niyari ngo Suleman.

Wauli angala batonay gabu an alli,
wuli joli manay gabu ads cay.

{Q}Laman ha naksladu acal faydo ja,
gore koanjore nowago agli karmo.

{B}Lﬁgu jorema Haw Komani nowagosan kona,
gore koladuay nowagoadan tani di ngs yacalbii.

{;}Yimay lago acal nangorin,
yimay dogal acal kambarba.

{E}Wuli ngo cine ngwa natay dogolama dan angala,
dan ngo cine ngwa nahunay nayel nungu.

@Lﬁgu jerema nota borga,
gay ho kaladuay yotoma a lay aybu.

{;}Yalﬁn ltigu jorema ngwo, yotal hut hoan boarga,
gore koladuay migow ku roadan naara.

Lﬁgu fikora nayaku gala,
ltgu colabu nawiyawrs ku rean.

@Lﬁgu ngo alG a dibel ho konjore ahari an cagads,
liigu ngo nadju dibel kalkal ahéri an nacajuhi.

Lﬁgu ngo natoma jore naan ra gabu ha ligu cay,
gore liigu ngo aka konjore ngwao, naaru kolafea.

@Talam ra ligu jorema ai amay ga nacalay l{igu rs aroa,
gay ho kaladuay yotoma a lay aybu.

@Anindani ltigu najiga aybu,
lGgu aligohi ngwo, hal hoan 4bi ngaco natomahi.

@Manna angala akul a gay ho lGgu fam,
lGgu fikora ja ndaba rean moakay mubh.

Migaw angalaay yacobagalu ilomi,
gay ho joli nohakallu di ro kawi.

@Lﬁgu barba loman ana muh dono hoan,
liigu yimay an de nangorin nowiyadwroaan.

Lﬁgu jorema jomgo ana nacalayns a dunia,
riba ngo kaladu ata natélns biga.

@Lﬁgu ngd nayaku alamds nata janni a dunia,
ltgu ngo naaninds hads nafilhi.

Lﬁgu ngo natoma ngadar a gabu, dan koalikalima,
ltigu ngo naltl ro kappa ho liigu, dan joli.

Manna débu acal biga,
liigu ngo naholags gay an najan a dunia.

Talam 3 jorema ai libilla kaliyaw,
ltgu kaladu fiker ans foydoaa ja.

@Manna ngo jorema nadugwa migow dabu,
migow joliay yacal fikar ja ga yomata.

@Héw Komani naugii borga ngwo, gota loman,
nganabu débu ro goji barba go ngo wans ja.

@}Anni nakaladu ai bike ngs ltigu joli,
angal go ai bike ngo lGigu fam.

Di ngo kaladu ahagujon goan natana,
di ngo jorema acalbii nata.

@Ahi domu nala ngwa, najligu koladu naari,
gore l{igu jorema nojan a ngors an ro ham.

Lﬁgu lags a ngoro liigu ngo atano
ai honay ngo mandala nayel,
ai yal ngo konjay nayel.

@Tégani Haw Komani daraja naan ro yabu képi,
gore koladu yabu hoan naji kabago.

Tamma ngoe joremaay naan ra gabu adan alli,
tamma ngo kaladuay nacar ro de.

Dibel hs Haw Komani
naholags ligu jorema ra ai dadar,
gore nowiyawra migow hal abia.

Lﬁgu jerema l{igu ngo noga noan anoa di a ja,
gore koladu noga najan a larto ja.

@ Gay ho jorema nalaw moanna angala,
tolam ha koaladu nafajuhi.

@Lﬁgu jorema ahon kani monna ngola,
koladu gay an ahon kani monna ho naksladu muh.

1 1 {i} Njakaram ho kolikoll Hiw Komani naanindo,
gore njakaram kalkal aligoan.

{5} Kamkura kay rean di nungua akul a lay,
angal akul a go migow bala kamkura.

@Kanjare nalii ro joremaay a dibel kalkal,
kalikall nowiyadwro migow lohaay.

{J}Aji ngo Komani nakili ngwa, loman naan foydo ja,
gore konjore muh nawago liigu karmo.

@Kanjare naan ra dibel ngo jorema kalkal,
koladu go noksladu ana muh nahiyna.

{Q}Jarema konjare ans muh nslawno,
kalikslima hoars nakambu ans ro nacihhi.

{Z}Kaladu namats ngwo, tamma an? nawiyaw,
tamma ho loman ana co nowiyaw.

Lﬁgu jorema nacar a manna ngwo,
ltigu kaladu ngo nou nayel monna a gay an.

@Lﬁgu ngo ahan Komani ja,
gay an nowiyawra mahi haan,
migow joremaay ilomii adan nalawdan a monna.

Konahar ngo joremaay
naan ra gabu ho maay barni alli,

koladuay yawiyaw ngwa, migaw yahalacay.

@Nangala ng9 joremaay naholay fu,
gore monna nga kaladuay nafacu fu.

@Lﬁgu ngoe naan haba haan ruds acal fikar ja,
ltigu fam nacalay gay an.

@Lﬁgu monna dabua nacalay ahéri ja,
ltigu resads ahéri nacalay a gabu.

Larta acal domu angala ja ngwo, nafaji,
gore galamaay dabu yearu kenahar.

@Lﬁgu ngo nayel damin ha hato nayel manna,
ltigu ngo noyaku naji damin ja najan ro labia.

Ngaram kanoa dota daraja,
ltigu donoa nata loman.

@ Goan nangola go goannoay ku roagd,
goan kondobi go geannay ku roagf.

Di ngo koladu nata acal foydo ja,
gahoali konjore ngwao gota kanjare.

Migaw ngo yukul go konjore yohom yabu,
migow ngo yukul go anni kandabi yomats ro kawi.

Lﬁgu fikar an 4bi Hiw Komani naaninda,
migow dibel adan kalkal yaligo Haw Komani.

@Lﬁgu kaladu saha ci nacihhi muh,
gore joremaay yota yslaw ku roadan.

@Céndo ho ngorom hal abia
ai kurus ha dinar ngo akul a conay ha ngadu.

@J aremaay yukul go anni di ngala muh,
koladuay yukul go kiilini muh.

Lﬁgu kote kare gore loman ans aji dabu galu,
ltigu ngade go kalmay gore aji ngorin go ngo wano.

@Lﬁgu kore nata loman,
galaw ngudi ha ltigu ngwo, ngudi agli nacar.

Lﬁgu ngo naholago kambu, migow yalaw barga hoan,
ltigu ngo noatél kambu kahagu nata makaba.

@Lﬁgu ngo anni di ngola aligoan, acalbi aji aligahi,
ligu ngo acalbii aan di abi, di ans abi natana.

Lﬁgu ngs naan ammands loman ans nawiyaw,
gore lligu jorema naji domu ro ai wanay kalua.

Lﬁgu ngo notal fadaw ans manna, fadaw ana nafaji,
lGgu joli noji ma ngo lagu fikora.

Hal ho jerema ai wanay ngo nacalay liigu ro aroa,
ltigu angala noji aligo migow.

@Jarema nota riba hs di ngo naan a dunia,
koladu yu lGigu bigoea co yota riba adan.

12 @Lﬁgu ngo alamdo aligoan, ilom aligoan,
ligu ngo naaninds hads dan joli.

@Lﬁgu ngola noji aligo Haw Komani,
ligu ngo akul go kondabi ngwa, nahiyns a haria.

@Nakaladu naga naan ra ligu kargado ja,
lGgu jorema ai wanay karia ga noway ja.

{J}Ngaram dogal dojiga daraja ho hugway ado,
ngorom ngo dean di nungua
ai tinu ngo nacar a ngun do ahay ha hugway ado.

{5}.] aremaay yukul go dibel ho haria muh,
kaladuay yukul go dibel ha kalikali muh.

{&} Tolam ra keladuay acal manna ngun dsan karmoa,
gore tolam ro joremaay nawago migow karmo.

{9} Koladuay yaway ngwa, yowiyaw ra ham,
gore fadaw ngo joremaay nojan a mayni.

Lﬁgu haro fikar ans ro ngs yofarnans,
ltgu fikar an abi yoan ano ruda.

@Lﬁgu ngo ysamuno ra tani gore acal kidama kote
ngoalgo go liigu kamkura gore acal di ha homni ja.

Lﬁgu jerema loman ans aroa nacalay ro ngola,
gore ligu kaladu acal njimalts ja ro nganda.

@Lﬁgu ngo akaho cuwi kambu nagana,
ltgu ngo nokiego kay ro di foydea ja acal fikar ja.

@Lﬁgu koladu loman ha kaliksli ngo aligoan,
gore jorema ai wanay karia ngo natal wuli ro dabu.

@Lﬁgu abi moanna ans bigoa nacihna ro ai fudu,
lGigu jorema nacar a ngu jogo.

Lﬁgu monna ans ngala nata her dabu,
ltgu kidama nata jomgo hoan.

@Lﬁgu joli aamuhi ro hal haan ngola,
liigu ngo nohomay gala dan angala.

Lﬁgu joli nano ro kawi,
ltigu hal ngola natoma jow ngo yaan ana.

@ Hoyda jorema noka monna kéani,
hayda kalikslima naka loh.

Lﬁgu gay an kawi nauna liigu kungu ro ai lay,
gore moanna ngd ltigu angala naaru nangads.

Manna kéni, dan najan ro kani juru,
gore monna loh dan ai fangoni yal rogo cojuni muh.

Migaw fikor adan abi, gabu adan kalikalia,
dodan ngo yoka gala ha kalafea gabu adan alli.

@J orema kwoto natana ja,
koladuay tégoriba dédbu natadan.

@ Gay ngo naka loh Haw Komani naaninds,
gore migow ngo yukul go konjore yaligoaan.

@}Lﬁgu hal ngala nokemubhi ro dan iloma ja,
migow joliay yoka kanjoli adan.

Yimay dagal naan ra ligu May,
konlago noan ro ligu ma.

@ Kum dabu naan ra gabu hs liigu cay,
monna ngala naan ra gabu ho lagu alli.

Lﬁgu jerema nakomu haba hoan dibel ngola,
gore dibel ngo koladuay nofildan.

@Cadama lags nearu kargs ho fiyowni ja,
lGgu dagal dén ai laman ngola.

Yﬁbu akul a dibel ha kanjore,
dibel yuu kermo akul a lay ja.

1 {I}Wuli angala najligu alamds ngo abha ana,
3 wuli kalangocia nahangs hados ja.

{2}Manna ngola naaru di ngela ha homni,
lGgu kalikslima akul go calbiini aybu muh.

{?}Lﬁgu ngo nohobi gay an naholagoe aro hoan,
ltigu gay an fede nowiyadwro ku roan.

@Lﬁgu lago di dabu aligoan gore nata ja,
ltigu dagal nata di ngo aligean ngaco.

{g}Lﬁgu jorema naanindo loh,
kaladu naan migoaw ruda go naan di nungua go.

@Kanjare nacalay ltigu ngo akul a dibel ngola,
gore bigo nowiyawra liigu kaladu.

{Z}Lﬁgu ci ngorin gore najan ro ai ligu barba,
lGigu ci go barba gore najan ro ai ltigu ngarin.

Lﬁgu barba loman ans nahslags aro hoan,
gore lligu ngorin acal kaladu haan ja.

{5}.] aremaay nur adan nacinjilags,
koladuay ai lamba ngos amats galu.

Kamkura naaru aybu,
ltgu angala nayaku gala.

@Laman ngo gata ra hogwi goagli nowiyaw ro kawi,
loman ngo gacabagalu ro ngona ngona naji dabu.

@ Calayni tamma kongal naan rs gabu dondi,
wudar ngo naanhi, ai wanay nge nauno légu aro.

@Lﬁgu ngo naaninds gala nayel monna,
ligu ngo nakiego ganun nata her.

Gala ngo ligu angala ai amay ga nacalaygi ro aroa,
nawag? agli wulam ha karmo.

@Lﬁgu fikara aligahi,
dibel ngo koalikalimaay nual go tagariba.

Lﬁgu hal ngola aan di ngwa, noan a go ro ilom{,
lGigu joli noan kanjoli a ndara co.

@ Kadonoma abi tagoriba natano,
wakil jorema nearu nangado.

Gaaninda alamdos ngwao, nongorin yu nungu natagd,
gayaku hads ngwo, gota daraja.

Wudar naanhi galds ngwa, nean ra gabu alli,
lGgu joli naaninds &juni koandabi ans.

Gajﬁn a go ltigu angala ngwa, goji angala.
Gojan a go migow joli ngwa, gabu agii naji cay.

@Tégariba nakiego migow bigoaay,
her dan riba ngo joremaay.

@Lﬁgu ngola nadju waradanay dii haanay,
loman ngo léigu bigea akulnay lGgu jorema.

@Cuwi ngo ngorin natay kambu dabu,
gore haria akul ja ngwo, di ngo nata nowiyaw.

Lﬁgu ngo naani a halani wuhi an naanindsan,
aligoan ngwo, noan ans alamds a ngona hoaan.

@J orema nshom kombu nakohs,
kaladu ngun doan najan ro de.

1 {I}Ngaram angala daholay fadaw ado,
4 gore ngaram joli dofacu a yimay ada.

@Lﬁgu ngo akul a dibel natdge Haw Komani daraja,
gore migow ngd yali a dibel kuroma yaanindoean.

{S}Lﬁgu joli gay an moanna ho kamkura muh nacar a lay,
migow angalaay gay adan naholagodan.

{‘;}Gacal ha ngo gokaho ro ja ngwo,
dogolama agii najan ro de,
gore ha donoa nano ro kambu dabu.

{S}Hayda jorema noka loh ja,
hoyda kalikalima loh nacar a gay an ro ai cudo.

{G}Lﬁgu kolangocia acalbii angal gore nata ja,
ltigu fam nota ilom ro kawi.

{;}Jén a cobay ro lagu joli,
gota goan moanna ilomia kate gudo ja.

Lﬁgu hal ngala nacalay tapa hoan, horo dan angala,
kanjoli ngs ltigu joli neawiyawraan.

@Migaw joliay bigo adan jow readan ja,
migow joremaay yoligo madogay.

Gabu dan muh ngs ahan kwots ans,
alli ha gabu co ltigu ngode naga nohango ja.

@ Géaru ngo kaladuay nafaji,
ngundu ngs joremaay noji borgaa.

@Lﬁgu ci aamuno ro dibel ans kalkal,
gore karie nadrins ngu karmoa.

@Ngun do kagor kaci gudo kagor kwota akul al,
gabu alli gudo karie ngji cay.

Lﬁgu tolam kihia hal ana nakwohi go ku roan,
lGigu ngola nata her ha nangsla ana.

@Lﬁgu ng9 ahan di ja, di ngaco ni ro kani,
lGgu hal ngola naan fikar rugo natay cu roan go bohu.

Lﬁgu angala nahagujon go di abi ga nouns kaya,
lGigu joli nahanagohi ga nouns di abi kaya ja.

@Lﬁgu gabu an kabago naan di ha kanjoli,
ltigu ngo akul go kondabi migow yeanindoan.

Migaw ngo yahon di ja warada adan kanjoli,
migow hal ngola daraja adan ilomf.

Migaw dbiay y9ji tani a baha migow ngolaay,
koladuay y9ji tani a gay fadaw ngo joremaay.

Lﬁgu ngoarin mahi hean gudo naanindosan,
lGigu barba habi an dabu.

@Gaan mahi agli ruds ngwa, goyel biga,
gaan njimaltos 1tigu bari goan ngwo, ngji alli agd.

@Lﬁgu ngo akul go anni nakaladu nafilhi ja ro kihimi ?
Léigu ngo akul go anni nongola nata haba joremaay.

@ Kida ngaco ngun doan koambua,
kogal ngora naaru nangorin.

Migaw angalaay loman adan ngo daraja adan,
lGgu joli -, kanjoli muh ndaba roan.

@ Hoyda jerema noaalu migoaw a karmo,
ligu ngs naan cuds ra loh naan liigu cajads.

Gatago Haw Komani daraja ngwo, ahari agii cagado,
horo Haw Komani noahoalago wels an.

@Tégani Haw Komani daraja
ai amay ngo nacalay lGgu ro aroa,
nawago agli wulom ha karmo.

Tallaka débu ngwo, y9ojiga daraja ho May,
tallaka abal ngwa, karmay nawiyaw.

Lﬁgu gabu an képi acal fam débu,
ltigu gabu an kabage nokemu konjoli ana.

Kalafea ha gabu nacalay liigu ro nga,
gore nokundoli ai tiinu ngo akul a ngun ds ahay.

@ Gatago tani awal ngwo,
gakago Komani ngo naan ans alato,
gaan ngorin njimalto ngwa, gatags Komani daraja.

5:2} Kaladu kandabi ana noawiyawraan,
jerema namato gudo ahari an cagada.

@}Angal najan a gabu ho léigu fam,
gore ngun do migow joliay, nojan a lay ro kihimi ?

Kanjare naari njili bohu,
bigo natal migow ho larte nungu.

@Kidama ngo ahan kida naji aligo May,
gore nakili a go kidama ngs naaru nungu.

1 {i} Kwonogoni 1tigu manna alli natulu ro noni,
5 monna cay noatél ltigu nakdli.

{Q}Talam ro ligu angala noan roa ilom aligohi,
gay ho lhigu joli, kanjoli muh nacar a lay.

@Yal ha Haw Komani akul a ndara co,
ga ahobi kaladuay yu migow ngoslaay co.

{J}Manna alli dan ai wanay ngs nauns l{igu aro,
monna ha naksladu natulu ra kanji hoa lagu.

@Wuli joli neaninds alamds ngo batonay,
wuli ngo nohongo hads dan angala.

{g}Fadaw ngo jorema dan dogolama ha loman,
riba ngo ltigu kaladu noaru manna.

{Z}Gay ho ligu angala nacono a lay ilomd,
gore gabu ha 1Gigu joli acal ilomi ja.

Hadoga ngo koladuay Haw Komani naanindo,
gore maduwa ngo joremaay aligoan.

{5} Haw Komani naaninds dibel ngo kaladu,
gore ligu ngo akul go konjore aligoaan.

{0 Ligu ngo nacar a dibel, yoan ana alamds rs donoa,
ltigu ngo hads ayaan nomatoa.

@Lﬁyro yu kabar co Hiw Komani aamuns,
gabu ho lGigu dan ja a noamuno ro hogwi.

@Lﬁgu kalangocia ligu ngs nean ans hads ayaan,
ga ngoro migow angalaay nual ja.

@Gabu alli nean ro baha ho ltigu aci,
gabu cay natulu ro kanji ho lagu.

Gabu hs ltgu fam nacalbii a lay ilomf,
lGgu joli kanjoli muh kembu ans.

@Lﬁgu ngorin saha bico najan ro awal goan,
ltgu gabu an alli saha bico ngomuri ana.

Laman agli ngona gore gatdgo Haw Komani daraja
dan ngo ngoalgo go loman agii dabu gore gabu agfi cay.

@Migaw yohom way koalmay gore yoligo madogay
ngola go migow ngs yohom hu abbi gore yoya médogay.

Lﬁgu gabu an kabago nojiga aybu,
ligu gabu an kapi natulu ro noni.

Dibel ngo lGigu lago ai hara ho kangil,
dibel nge migow joremaay akul ro fede.

Wuli angala naan ra gabu ha batonay alli,
gore wuli joli nean yay ana ruda.

@ Kanjoli bike ngs ltigu fikara ja,
ltgu fam nali a dibel kalkal.

@ Kida bala hugori nahakalluhi,
galamaay dabu ngwo, kida noanhi.

@Lﬁgu ngo nokwono go 1{igu monna ngola gabu an alli.
Moani ngala go monna ngo nacegshi a ngoroan !

Lﬁgu fikora, dibel ana naarins bohu,
ga nawagoan wualni layro.

@Fadaw ngo ltigu kamkura Haw Komani nafacu,
gore nahalago ngors ngorom kamba.

Anni kum hs naksladu Haw Komani naaninds,
gore monna ngola dan kaliyaw.

@Lﬁgu ngo ahom loman ha kalikali
notal fadaw ans monna,
ltigu ngo rosd ayaan noham yabu.

J orema noaan fikar rugo nakwons go ligu manna,
koladuay saha bico gay adan noka moanna abi juru.

Haw Komani najan a cobay ro kaladuay,
gore nohongo maduwa ngo joremaay.

Amuni ltigu a yal ngola naan ro gabu allj,
habar alli nean ro ahay ha ltigu donoa.

@Lﬁgu ngo homu hoan nahango hads
najan a ngun do migow angalaay.

@}Lﬁgu ngo naaninds anhini alamds naan ku rean ruds,
ltigu ngo nohangs hads noji fikara.

@}Tégani Haw Komani daraja nakiena 1igu jini angala,
ltigu ngo naji tni muh nata daraja.

Haw Kamani yu koandage ami

1 6 @Anni kum akul a ngars liigu

gore di ngo aji akul a ngors Haw Komani.

{2}W3ni co nace kagu dibel ana nga bala biga,
gore HAw Komani ngo ahon gabu ho liigu.

{?} Kida agt 4junoy Haw Komani
rugo di ha gabu agli naji.

{{}Api co Haw Komani naan ano alatos go di ci,
koladu gudo naan ano aloto go tagariba.

{5} Haw Komani naaninds ltigu kamkura,
ga yaraw ci ngwa nacihhi muh.

{5} Gacal nangola yu konjore ngwo,
Komani naan bigo agili ngabarts,
gatago Haw Komani daraja ngwo,
nawago agi bigo.

{9} Hal ho ltigu Haw Komani aligean ngwo,
dan yu kaladu hean gudo nean adan folo.

Laman ngona ha kanjore ngola go
loman dabu ngo gata a kalikali.

Moanna hs Mayay

@Lﬁgu noan kum ha di ngs aan a bohu,
gore Haw Komani ngo nalii rean.

Gay ha May kaguli nge Komani nga nacar a lay,
aan haria ngwo, nagiyego 1igu ja.

@Njakaram ngola dan di ngo Haw Komani,
laguni di ro kalkal ngaco aligoan.

@Mayay yaaninds anni nokaladu,
hars kenjore muh nacalay karmay adan.

@Gay ngo noka konjore aligo May,
ligu ngo noka monna kalkal aligoan.

Kiilinl nge May noaaru kormo,
gore ligu angala nouna May kanadi.

@ Baha ho May kaliyaw ngwa, kalafea akul,
nangola haan ai mbarha hs yiman.

Janni ro kate yu janni ra kalkal

Tani angal ngola go dinar,
tani fam foydoa go libilla.

@J aremaay dibel adan nafslley nadju kandabi.
Yabu aligoagii ngwo, taynay ledoram agi angal.

Kamkura kay rean tagoriba akul al,
cuni bogo kay rean wulom akul al.

Jénni ro tani a ngun do ngarinay ngoala go
fiyanoni ganima a go migow kamkuraay.

Lﬁgu ngo naan kum rugo naan di, nual bohu,
ltigu ngo naan Haw Komani ammando gabu an alli.

@Lﬁgu fikora yacenoa ga fam,
tolam alli nayel ku ro ligu.

@Lﬁgu fikara, fikor ans ai amay ngo nacal ligu ro aroa,
lGgu joli haria nahalana hars kanjoli ana ro.

@Lﬁgu angala naan fikor rugo nacego monna,
ga monna ana nayel ku ro lagu.

Manna ngola ai koméagon,
gatdm ngwa alli ga naan ro hu nga.

@Lﬁgu ci aamuno ro dibel ano kalkal,
gore karie noji dibel ha karmo.

Kona ngo natél lGgu noan kida,
ngun nawago lgu honayni.

@Lﬁgu foydoaa ja nsan migow kondabi,
tolam roan ai 4w ngo ahon.

Kalikalima nojiga aybu,
ligu kappama nafacu migoew habaay.

Lﬁgu aybuma nosan haba an cajado,
ga natalna dibel abi.

Lﬁgu nahala yal ngwa, acalbii aan naksladu,
lGgu nafangs gay an ngwao, nata naan naksladu ana.

@Njaga bul ai alebu hs kermay,
dan gota a dibel ha konjore.

@Lﬁgu gabu an kapi ngola go ligu kolama,
cihni gabu ngola go jliguni barni a karigo.

@Sasa gokohnaw ro cinds kambdi,
ligu ngo ahom, Haw Komani ngo neannay gadorta.

1 {f} Homni way kalmay gore janni ro labia ngalgo go
7 fadaw ngo yoan a lay ngomuri gore ngun dsan aybu a.

{2} Kidama ngola naji domu nge wuli dbi ngwa,
nayel ngun do warada.

{3} Guru kalmay yu dinar co &w nga nacakiyu,
gore HAw Komani ngo nacakiyu gabu ho migow.

{J}Lﬁgu hal dbia nohamay gay ngos noka nakoaladu,
ltigu loha nataynoay telam &bi muh homu.

{E}Lﬁgu ngo aan ngorin kalangoci

akago Komani ngo naan ana aloato,

ltgu ngo ahoalacay lligu ngo tagariba natans
dan muh ngo nafil ku roan.

{6}Lﬁgu wura dii ana ngo daraja ano,
liigu ngona abha ans ngs daraja ans.

@Lﬁgu yal an kalmay monna ngoala aci raan ja,
gore l1igu mayna ngo noka loh dan ngo abi goan.

Lﬁgu ngo nalaw rasa ace kagu
rasd ana naaru goan foyds a ndara co.

@Gacalbﬁ haba ngwo, kondabi ans ku roagii aars,
kondobi ana goka juru ngwo, gofajinaw.

Hada ngo gaan ligu fam dan ngo nohango
g9 ltigu yal an kelmay ngo gahsla ro kurbe aru.

@Lﬁgu koladu janni ro kodo muh aligoan,
gore yohaganroaan kadenoma jaku.

@Gakﬁra kurguli nga welsads yawiyaw ngo ngalgo go
gaki ro 1igu yal an kelmay ngo aan konjoli galu.

@Lﬁgu naan agii nongoala rugo goan ana kandabi ngwa,
jow nacar a fadaw agii ja.

J igani aybu ai njar ngo akora agayhi,
kamon ngo gononaw ro, dju!

@J igani 1igu ngo haria nahiyna yu hiyni ligu jorema,
di yuu kihi co Haw Komani naaninda.

Guru ngo akul a yimay has joli, nean mani ro foyds ?
Notu ro angal a ? Acal fikar koate gudo ja.

@Haba agli go saha bico galigoan,
ciri agli go akul ro ngo awal goagli ngwa, adugwagd.

Lﬁgu fikora ja nayaku di ro kawi,
ga nayel damin ha nodema ana.

Lﬁgu ngo aybu aligoan bigo aligoan,
ltigu ngo kondomu aligean acalbii tagariba.

Lﬁgu gabu an cilom noata her ja,
lGgu kalikslima jow natans.

@Lﬁgu ngo nawuy wuli yal an kalmay gabu an cay,
wuli joli batenay gabu an alli ja.

@ Gabu alli nakars ligu,
gabu cay noatulu ra konji ho lagu.

@} Kaladu nohom rasa ngwo,
nahokallu haria.

Lﬁgu fam akul go anni di angala,
lGigu joli acalbi aamu ngors dunia namay a lay.

@Wuli joli nacalay batonay a kagoar kwota,
de ngo dawuyna gabu ada cay.

Tégani jorema aga ngola ja,
halani ltigu darajaa hara kanjore ana ro ngola ja.

@Lﬁgu ilomtia noholago gay an,
ltgu fam dan kalim.

Lﬁgu joli nahoalago gay an ngwo,
migow yace kagu dan co angala,
nahoagoal ngwo, yace kdgu fam.

1 {1} Lagu kerido nacalbt dinay ku rean muh,
8 goan ana gala ha anni nongsla ngwo aligaan ja.

{Q}Lﬁgu joli kayni ngun do manna aligean ja,
monna hs gabu an muh naka juru.

{?}Lﬁgu kaladu, migow yokagoan,
naan di nungua ngwao, yokanoay kabibi.

@Manna angala ngo noacar a gay ho ligu
ai kulu tur go, kulu kéayua go.

{E}Jigani ltgu kaladu a haria roga
hiyni ligu jorema ngola ja.

{g}Lﬁgu joli manna ana najiga aybu,
gay an ngd nacalbii a lay kurbe.

{Z}Lﬁgu joli gay an nge nowiyawraan,
talam raan nacihns ra ai fudu.

Manna ngo kappama ai di alli
ngo nokomay a bagor ro hogwi.

@Lﬁgu ngo nacalay kida ans ro kudabay,
dan ciri ngo ligu ngo nohakallu di.

Hamu ho Haw Komani
ai fadaw ngo kare hoa hiu nakslens,
jerema ngo nahaguds nayel, ahari an cagado.

@Laman ngo ligu barba
ai barni ngo hara ha hiu nakalens,
ga ace kagu ahari an cagoado.

@ Gabu agli kamkura akul a lay ngwo goway,
gaji tani ngwo gota daraja.

@ L{igu ngo nohamay di ja rugo nokwons go 1{igu monna,
yuu kanjoli ga naji ana nungua.

Gaan ro gabu agli kalmay ngwao, gogalgay kajuwa,
kalbu reag(i nacar ngwa, goga goma ra kihimi ?

@Lﬁgu fam nota ilom,
homu ho ltigu angala nohango a lay ilomf.

Kanjo nacaju dibel agi ngwo,
gota geamu migow jammay.

@Lﬁgu ngo naka monna ana a hore
yoamuna ra dan ngo jorema,
kamon nge hariama ans aka manna ro.

Jﬁguni ltgu ra cinds kambti nafacu aybu go,
nafoju haria ho fargoe ro migow donoay go.

Ciri agli nakli a goagli ngwo,
ai baga ngo karta nacagari,
aybu agfiay ai tam yu kawa ngo nacagori njar.

Manna ha gay agfi nougii di ho homni,
tolam roagii nacalaygi a dunia.

@Lﬁgu gay an ngd nahalans walla nacalayns a dunia,
gaji ligu monna dabua ngwao, taynay gay agili angal.

@Lﬁgu nge nata ngoarom nata di ngala,
dan nata her ngo Haw Komani.

@Ngarin noaan barba ngodo,
barba nakahagoan kua.

Habi agii ci hoan yotalgli monna,
haba ngola nakemay ciri agd.

1 {I}Lﬁgu ngorin jorema ngola go
9 lGgu joli ngo naka kalikali.

{Z}Anni di ro bala ilomi go ngola ja,
lGigu ngo natay ajola go nayel bigs.

{3} Konjoli nahakallu dibel ngo ligu ngwo,
korie gabu an noakili a go Haw Komani.

{J}Laman naan ra ltigu habi an dabu,
ngorin haba an kate gudo nsanindsan.

{5} Hoyda ho kalikali noway a haria,
ltigu ngo noka loh saha ci nacihhi muh.

@Migaw débu yokanoy ltigu darajaa monna alli,
ligu ngo naceno konjo nduco haba hean.

{;}Lﬁgu ngorin ciri ansay gudo naji ayaadan,
habi ansay gudo y9jan a cobay rean,
acalblidan ngwo, yukul a goan ja.

Lﬁgu ngd ku roan aligean ngwa, nacalbii fikar,
ltigu ngo nacalbii nokoy kari ho monna nata her.

@ Hoyda ho kalikali noway a haria,
liigu ngo noka loh nowiyaw.

Lﬁgu joli janni ro alli aci roan ja,
ma toni May dan ngo aci roan ja ra jow.

@Anni fikar naan ro gabu ho ltigu kapi,
daraja ana, anni ltigu ngabarta.

@ Kilini nge May ai ngurta ha kurguli,
gore nangola ngo May ai lamgo ngo akul a kari ro habu.

@Wuli yal an kalmay noatél batonay ahar,
ngorom monnama ai tollo ho amay ngo akohkoh juru.

Fadaw yu loman gota ro warada,
gore ngorom fikora konjo ngo Haw Komani.

@ Konlagoe natulu ro konji ha lagu,
ltgu kanji an tulay ngun dsan nslan ja.

Lﬁgu ngo nokiego ganun naholags ku roan,
ligu ngo nataynay ku roan angal ja nomats.

@ Gadugwa ltigu ngorin ngwo,
gauna Haw Komani halom,
ga dan ngo nobahago nongola ngo goan.

Wuhi agli ngona rugo an ana alamdo,
gore ngo alamdo agfi aji donoa
ra nga ahalana g9 aro ja.

Lﬁgu nakli roge naan kondabi ngwa,
yotdgoan hokom,
yo4djuna ngora ngwa, naji abi go ngs wana.

Hanga gala go yaku alamds go
rogo wali goji angala.

@Di ha anni dabu akul a gabu hs ligu,
gore di ngo aligo Haw Komani muh naoji.

@:2} Di ngs aci ra lligu nangola,
nangoarin ngoala go kalikali.

@}Tégani Haw Komani daraja nacalaygti a dunia go,
gohonay ro ngun roagili kandul ro bala kaladu agii go.

Lﬁgu lago notél yimay an way,
gore naga naaru g9 gay an ja.

@ Hola léigu kolangocia
rago ltigu ngo ahon di ja nata ilom{,
an ltgu fam hados rogo noji ilomia.

Wuli ngos nahola abhs ans yu nagiya yi ans,
noji adan nungua go daraja adan go noway.

@Wuhi aw, gaani a anhini alamds ngwo,
ilom{ ag( nofaji.

Lﬁgu koladu noaan haria kalangoci,
migow abiay monna abi naji alli a gay adan.

Haria afago ltigu kalangocia,
kurbe afags kay ro ltigu joli.

2 {I}Mbal naan ra ltgu kalangocia,
O mbal donoa noaan ra lGigu kogala,

ligu ngo noji sakaran acal angal ja.

@May nakli ngwo, ai kurguli ngo aan ngurts,
liigu ngo natal May nakdli ddn muh ngs acalbii karmo.

{B}Anindani aybu daraja ngo liigu,
migow joliay muh yano.

{{}Lﬁgu lago harto ha bare ngwo, kida aligoan ja,
cine ngwa nacalbli kambu gore nata ja.

{5} Kum ngo akul a gabu ho lGgu ai kulu tur,
gore ltigu fam ngo ahon keni hoan.

@Migaw dabu yoka nongola adan,
gore lligu jorema noatahi a hi ?

{;}Lﬁgu jorema najan a dibel hs haria,
wels an yota her a dunia.

May najay a ngors haria ngwa,
di kali ngaco nakay a yal an.

@Weni naga nace : Gabu aw naji kaliyaw,
wakahay bigo aw ?

Njakaram njili kihi yu ngunjika njili kihi,
dodan Haw Komani naanindo.

@Wuli ngona gudo kida ans ngs nokomu agt
ro hal haan ngola wolla abi.

@Hamu ngo ahangs monna yu yal ngs aamu bala,
kihi co HAw Komani ngo naan adan alata.

@Hanay aligoagli ngwo, yimay ag(i naji de,
gawago yal agli honay ngwo, kona agii nacar.

Lﬁgu ngo atu di nace: « D1 yuu abi ! »
gore nakwohi naal ngwo, nace : « Wata ro buda ! »

@ Dinar yu libilla akul ro dabu,
gore gay ngo noka monna ilomfia dan carre’.

Lﬁgu nayel damin ha ltigu ngo ahanhi ja ngwo,
i goan luku ans,

nayel damin ho lGgu ho larto ngade ngwo,

i goan ran.

@ Kombu ha kalikali alli a gay,
gore wali ngji ai kaw ngs nalan gay.

Kida ngun doan gala a neanhi ra ngola,
ngo goan korigo bala hugori ja.

Lﬁgu gay an fede nalaw ahari,
ltigu yuu jan a cobay roan.

Lﬁgu ngo nalaw barga ha yay ana yu abha ana,
dunia naji ans ai lamba ngo namats a ngu cilom.

@Laman débu ngo gata ro buds
kaorie ngwo acal her ja.

¥20.15 carre: migaw ci yace cerre

@« Di ngo l{igu naan ani wean ana ! » nga gacego ja.
An Haw Komani ammands rogs nalawgii a awal.

@Njakaram njili kihi HAw Komani naaninds,
njakaram ha kaliksli ngola ja.

Héw Komani ngo nalii ra lGgu,
lGigu ci goan nokay ngors aal ro kihimi ?

@Kaman ngs golanna ro
ngo gojligu wads a go Komani ja,
hara di yuu nacihgi ro ai fudu.

May angala nafacu koladuay ngwo,
nohagodan a kaw.

@Aro dan lamba ngo Haw Komani nauns ligu
ga di ngo akul a ngun ds gabu ngaco naan ra bul.

Nangala yu kanjore ngo nacalay May,
kormay ans nangola ngs nahoalagana.

Dono déan cando ngo gursamay,
njaga bul dan daraja ngoe migow wuraay.

Kungu awal nalaw nokaladu a gabu,
awal ha kurbe naan ra gabu hs léigu bul.

2 1 {f} Gabu ho May ai kulu kayua
ngo akul a yimay ho Haw Komani,

ga noafafollay ro ai ngo aligoan.

{Q}Nduco aamun? ra dibel ans kalkal a yal an,
gore Haw Komani nga nacakiyu di ngo akul a gabu.

{33 Janni a go kenjore yu ltini a dibel kalkal,
Haw Komani aligoan go hadoga.

{J}Yal ngo naan liigu ruds yu gabu kamkura,
di yuu ngaco bigo ngo koladuay.

{S}Kida ngd galannos rugo goan acal kambarba,
kida ngun dean ajola noaru nangorin.

{G}Laman ngo liigu nata a kalikali,
ai kanjay go ai wulom ha kermo go.

{9} Koladuay fitina adan nowiyawrs adan,
hars yaani a anni di ha kenjare.

Lﬁgu kolikolima dibel ana goregoriye,
ltgu jerema kida anos kalkal.

@Jénni a go ra kori ro fadaw dan ngo ngalgo go
janni a ngun do fadaw a go ngorom monnama.

Lﬁgu koaladu nacalbii anni kandabi muh,
haba ans gudo nean ans njimalto ja.

@Yacih ltgu kalangocia ngwo,
ltigu ngo ahon di ja nota angal,
liigu angala yakiena di mia ngji ilomda.

@J are akul a ngore Komani mubh,
ga nataynay fadaw ngo koladuay angal ngwa,
nakoldan ngun do tagoriba.

@Lﬁgu ngo naani a hangoani ngodo ngs ngarin,
dan co aan ngodo ngwa, 1{igu ngo nataynay homu a ja.

Kanjo ngo gouno liigu ro ahari natulu ro gabu,
konjo ngo gotél day ro bir natulu ro kilini.

@ Haria kalkal noan ro gabu hs jorema alli,
gare koladu kalbu rean nacar.

Lﬁgu ngos naaninds anni fikar,
dan nual go migow ngs yukul a ngun ds kabar.

@Lﬁgu ngo acalbi alli ha hu haan najan ro ngarin,
ltigu ngo mbal yu folo aligean naji barba ja.

Kaladu di abi ngo acalb(i aan ltigu ngala
nakwohi go dan mubh,

kolikslima di abi ngo acsalbii aan jorema
nakwohi go dan muh.

J anni a dsli ngala go
janni a go ngorom monnama yu aybuma.




Mbanna Niyari 21

A ngora ligu angala gota al loman yu fals co,
gore a ngoro lligu joli gota al di ja.

@Lﬁgu ngo nacalbl haria yu nangola,
naham yabu go noata haria yu daraja go.

@Lﬁgu angala ni barni ngo korigomaay go,
nafacu hara donoa ngs migow yaan ana artide go.

@}Lﬁgu ngo naholags tolam rean yu gay an
dén nosani go moanna.

Lﬁgu ngo nacu bogs yu ngs nean kamkura co,
dan aan migow kalangoci,
ltigu yuu kamkura ans nakomay ra ngu.

@ Di ngo lGgu lago acalbii neérina ngu karmoa
hars yimay hean naani a annfi kida,

dén saha bico nean kum hs di ngo ata muh,
jerema di ha yimay haan ngaco nouna migow.

@ Hadoga ngo migow koladuay Kemani naaninds,
gore yalaw ro ngadar ngwa, abi go ngoe wano.

Hoyda kelikelima nowiyawrs ku rean,
ltigu ngo natay gabu ngws nacakiyu manna,
migow yahangoaan juru.

Lﬁgu kaladu aamuhi ro nagalgay,
lGigu jorema nacalay tapa ha ku roan.

Angal yu fam yu fikar co,
a baha Haw Komani noan al foyda ja.

@ Bukor yotalno tabora ho arini korigo,
gore konahar akul a ngoro Haw Komani.

2 2 {f}Kappa ngola foydoa go loman dabu,
daraja ngoala go libilla yu dinar.

{5} Haw Komani ngs naan migaw ngaco alata,
barba yu ngarin co.

{B}Lﬁgu yokona aamu di abi mia natomahi,
migow ngo yohon di ja jow roadan ja ga yoyel ahar.

{J}Lﬁgu naji tani rogo natago Haw Komani daraja ngwo,
nata loman yu daraja yu yabu kéapi co.

{E}Kangil yu wulom yukul a go ro dibel ha kalikalima,
ligu ngo aro hoan aligean najan a cobay rean.

@Wuli ngo gakomuan hal ngola a ngona hoan,
naji wura gudo naiju hal yuu ja.

{9} Borba nats ngorinay,
ltgu hu an holoma ma ngs l{igu ngo nauna.

Lﬁgu ngo nahali kalikali nacegu tagariba ngwo,
kormay ans ho anni naksladu nowiyaw.

@Lﬁgu ngo naamu léigu a yal ngola nata barga,
hars nauns al ngarinay kambu anas ro.

Giya ltigu kalangocia rogo aybu nofaji,
aide ngwa noni yu kabibi natulu.

@Lﬁgu ngo ltigu gabu an bul aligoan
yu nga noka monna ngola, dan naji haba ha May.

@Héw Komani nahabi liigu ilomia,
monna ngo ligu loha natokali nagju.

@Lﬁgu lagoa nace : « Kurguli akul a go ra lay,
ga wacar ngwa naholani. »

Ngaram konjinama gay ads ai wulom képi,
ltigu ngo Haw Komani nakiili a goan nowul.

@ Konjoli akul a gabu ho wuli ngona,
kurbe ngo natiya naéri cobay rean.

Lﬁgu ngo natago ngarinay g rugo naji a lay barba
wolla nauns barbaay konjo, dan naji ngarin.
Tayni angalnay di ngade ngoade

@Tay hamu rogo gohongo gala ngo migow angalaay,
tay angal rogo gokoy iloml ngaw.

Gacal a ku ngwa, gabu agii najan ro alli,

ga saha bico goka ro hogwi goagii.

Wucalbﬁ rogo goan Haw Komani ammando,
hars yuu ro ngo, na co, cAndu wukiegi monna ano.
Ngo waang(iay riibude monna fiyaka re,

di ngo naka moanna ha gala yu ilom{,

@raga gokoy monna kani yu kalkal,

rago migow ngo yatogli gearu goadan monna kani.

@Nga gojligu laman ngo ngorin ja hars yimay an de ro,
ngo gotago lligu tani gl a haria ja,

horo Haw Komani nayel ngari adan ngwo,
nohoala migow ngs yaan adan kambarbu.

Nga goji haba ho ltigu gabu an kabago ja,

ngo gajan a go ltigu gabu an kabago ra jow ja,
haro hal agfiay noji kote ngwo,

wulom ngos na muh gala gowul.

Nga goyaku goyel baha ligu ja,

ngo gayel damin ha halom ngs ltigu ja,
@ gacal di ngo gobahago ro ja ngwo,

di agli ngo gohonay a go ro gudo yajtigu.

Kalongwi ngo jammay agi yatal,
ngo gola gotal a ngu ngade ja.

Gaamu ligu ngo ahon kida ana ro ngoala ngwo,
nacar a nungu a baha May,
dan noannay migow ngora kida ja.

taynoy ligu ngo akul a baha ag(i angal ;
na kambu ngwo,

dju nakombu agf.

@Nga kombu ano alli aji aligeagt ja,

hara kambu ans yuu ngun dean ngadar a.

2 3 {I}Na yu ltigu domu habare agtiay kote ngwa,

{J}Nga goan wada ha jini barba ja,

dju lannoani.

{g}Laman nowiyaw ro ai yal ngo amalaji,

nahayu fefeto ngwa nafor ra ai koge ngo aal hame.

@Lﬁgu ngo aamug a yal abi,

ngd> goham kambu anos ja,

ngo kambu ano alli yuu aji aligoagii ja.
{;}Dén jorea ja ga nace : « Hom go hii go »,
gore di ngo nacego acal a gabu an ja.
Kambu ngona ngo gahom goan koalgads,
monna ngala ngs gakanay noji di fii ngora.

@Nga gokanju ltigu joli ja,
horo noan monna agi fikora rudo.

Kalangwi wura ngo gola gotal a ngu ngade ja,
ngo goyel cuwi ngo ngoniay ja,

hars dan nge adugwadan donoa ro,
nayel ngari adan ngwa, nagiego agi.

@Jﬁgu niya rago goanhi alamdo,
coju homu ag(i rogo gohongo monna ilomda.

@Nga gohagujon go anni wuli agli alamdo ja,
halanani ro nomats ja.

Na ngo gaholana ro kurbe ngwo,

goaluna a asabu ho kabar.

Gala ngo abhs aan wuhi an

@Wuhi aw, gaji angala ngwa,
gabu aw ngji alli.

Gay agl aka konjore ngwo,
gabu aw ngji alli ro jow.

@Nga migow bigoay goan a goadan nakundali ja,
gore saha bico tago Haw Komani daraja.

Aida ngwa, bohu goahalayhi,

ga tamma agli ngo gocal nowiyaw ja.

Wuhi aw, homayni rogo goji angala

rago gokiego dibel kalkal.

Nga gojan a ngun do mbalmaay go ja,

ngun do migow kombt ho hu go ja,

@hara mbalmaay yu migow kambu yaji ngarin,
nandagoni adan natéldan kajimu jine.

@Hamay abho agli ngo nawuygt,

yay agii daji wura ngwo, ngo goan ads rudo ja.
Calbii kanjore yu angal yu alamds yu fam,

ngo gofajinaw ja.

Batan wuli jorema gabu an alli ra jow,

ltigu ngo nawuy ltigu angala nean kemar.

@An ra gabu ha abha agii yu yay ag alli,
an ra de ngo dawuygii gabu ads komora.

Wuhi aw, an ani ammando,
rago dibel ngaw noji aligoag.
Ngorom ngo dean nakogway de wulom képi,
ngorom konjinama de boram jogo.
Dacém ltigu ro ai barbu,
dsan ro miyey dabu konjinama.

Hal hs mbalma

Wani agam ? Woni atay kogal ?

Woni aan aybu ? Waoni afi ?

Woni ata kungu fi ngora ?

Woani yal an aamu di ro kihiay ?

Lﬁgu ngo nalow a ngars mbal,

ltigu ngo noacalbti naalli ho mbal ngade ngade.
@ Mbal keme aci

ngo acicilangs a ngun do fonjal go,

nokomay a bagor ro alli go,

yuu nge geamuna ja.

@Karie nacirs agi ro ai halls,

nabiyugii ro ai halls luguna.

@}Yal agli noamu di ajaboa,

gay ag(i noka monna ha kanjoli.

Gaamuna ro ai gahonay a go ro kari ro kulu
wolla a go ra kokiyo ro tomman.

@Gace : « Yahani gore wahongo awal ja,
yaholani gore wahomay api gudo ja.

Todi wujay ? Wucalbi mbal ray ! »

Liigu angala yu ligu kaladu

{I}Nga g9ji kundali a go keladuay ja,
2 4 ngd nahaba adan aji aligaagi ja.
{5} Dadan yean kum hs fitina nga ysan mubh,
yoka monna ha di 4bi nga ysan muh.

{B}Angal nokomu agli gunni fadaw,

ku angala nean ro fadaw donoa.

{3} Gocal ilomi ngwa,

golands fadaw agt kullay aci go, tiammana go.

{5} Lagu angala dan donoa,

ltgu ilom{a karmay ans noaan ro donoa.
{g}Bala hugori ngwa, korigo naanhi ja,
gocal galamaay dabu ngwo gota konahar.

{;}Lﬁgu joli manna angala nacakiyu ja,
a ngun do haria acal al di ha cegoni ja.

Lﬁgu ngo naan kum hs anni kendoabi
yacena ga domu ho kondobi.

@Lﬁgu joli nean kum ha di bigea muh,
ltgu kalangocia migow ngaco ysanindaan.

Awal natagli rugo kalbu reagii nacar ngwo,
wano ngo gacal dono ja.

@Alu ltigu ngo migow yacalbii yahalans go aro,
ltigu ngo yoari yoholans wago an matoni.

@} Gace: « Donay yacal tapa ja »,

gore dan ngo nacakiyu di ha gabu dan ahan,
dan ngo acal tapa agli ahan,

dan nge nobahags di ngo 1tigu naan.

@Wuhi aw, hom komégon hars nangsla ans ro,
falo ho koméagon noji alli a gay agfi.

Aida muh ga gaji angala ngwo,

bohu ngwa naji agt alli ga

tamma ag{ nowiyaw ja.

@Kaladu, ngo gotomahi a kala ho ngoro jorema ja,
fadaw ana ngo gofacu ja.

Lﬁgu jerema naway gay talor gudo noma,

gore koladuay yoway a ngun do tagoriba.

@Kaladu agli naway ngwo, ngo gofofor ja,
tagoriba natana ngwao, nga gabu agi aji alli ja.
Goan di yuu ngwo Haw Komani noakiili a goagt,
ga nacu a go koladu agii tagoriba.

Nga gokili a go migow hal abia ja,
ngo goji kundali a go kaladuay ja.
Migaw hal abia yacal bohu ja,

aro ho koladuay ai lamba ngo amats galu.

@Tﬁga Haw Komani daraja, wuhi aw,
tago May go daraja,
ngo gojan a go migow manjinamaay ja.

@Wanage tagoriba natadan ro kawi;
woni ahan di ngo Komani wolla May aan adan ?

Gala ngade ngo migow angalaay

@}Ngo monna ngd migow angalaay yacegoa ray :

JGguni fudo kote a ngun do haria ngola ja.

Lﬁgu ngo nacego koladu ga: « Na jorema »,

migow yalaw barga hoan, maay dunia ngaco yanona.
@Migaw ng9 yoan lGigu abi hads gabu adan ngji alli,
migow yoan adan bargads go harmods go.

Lﬁgu ngo nokwona go 1{igu manna jore,
yuu muh di ngs nacalay nohaba.

@Calbﬁ laman agt go,

koho cuwi agti go,

rugo gotay fadaw agf.

Nga g9ji hoyda rogo gotago haba agt di f(i ngora ja.
Kolikali naji aligoagt ro kihimi ?

Di yuu ngo gocego ja:

« D1 &bi ngo naan ani woan anp,

kondabi nge naan wukwons goan. »

Hal ho liigu lages

Wakamay a cuwi ngo liigu lago,
a kala ho jinene ngo léigu bala fikar.
@Waamu habu 4bi ngo nalan cuwi,
ndara co kangil akul a lay,

hara hoaan co nafacuhi.

@Waan kum di ngs waamuns,

ga waanhi alamdo.

@}Hunay ngona ci, nandags ngana ci,

tal yimay agli day ro ku roag(i rogo gohanay,
{34y ga nongarin nohamgii rs ai barbu,

yimay de nacihgt ro ai hikar.

2 {I}Ngo yuu co manna niyari ngs Suleman,
5 ngd galamaay ngos Esekiyas, May ha Juda, yacobagalu.

Monna niyari ngade ngode

@Tamani di daraja ngo Komani,
cakiyuni ngun ds di daraja ngo May.

{?}Dada ro hame lGigu ngo ahon a ja,
ngora lu namay a lay ligu ngs ahan a ja,
aida ga di ha gabu ho May co, liigu ngo ahon a ja.

{5} Guru kalmay law &bi hoan

rogo kakalu nakaha ro kolaw aci.
@Migaw hal dbia lawdan a kala ha May
rogo kormay ano natonohi a konjore.

@Nga goan kamkura a baha May ja,

ngo gojan a kola ho migow jammay ja;
Yocegii ro «Jay a hoandu ! » ngo ngola go

yotalgli nungu a baha mayna.

Di ngo yal agli naamuna ngaco
nga gokiens hariama ro kawi ja.

Liigu ngade natalgt loh ngwa, goan mani ?

@ Di ngo nakahal na yu méhi agti holaynaw,

gore nga golaw ahari ha 1tigu ngade ja;

Aida ja ngwo, 1igu ngo nahomay noatalgi nungu,
ga kappa agli ngo gaka nakwohi roy ja.

@Manna ngola ngo nata cegohini hoan

ai taha ho dinar ngo akul a go ro sabara ho libilla.
@Hada ngo ltigu angala ngo ayel homu ngo ahomayna
ai libilla ha dinar yu fige hoa dinar kaliyaw.

@Lﬁgu kadonoma jorea a go ligu ngo natana
ai ahi balom ngo alala a cine,
ga naan ra gabu ha domu ano alli.

Lﬁgu ngo nace aund ligu kanjo gore nowagoan
ai mborha ngo nafaji ro bala dalago.

@Lﬁgu gabu an kadpi manna ana nayel ku ro May,
monna tulay natél gabu ho liigu nagayhi.

Gata komégon ngwo, gohom ro ngo nakomay ro ngu ja,
nagag( ro jow ngwo, goan kolgados.

@Nga golli a go mahi agli ro ngo nakemay ra ngu ja,
gual goan juru ngwo, gogana ga naanindo agd.

Hayda ha loh ngo agiego haba hoan

ai dongol yu kahagar yu karnigo.

Awal goagli gore gaan ngodarma ammands ngwo,
ai honay kulia walla ctt ngo aan taldo.

Lﬁgu gabu an cay gore yacunay bike
yuu ai bala lieni gore galaw go ltigu kajimu,
wolla ai tinu ngo gakahagoare manda.

@Kaladu agii kona goean ngwo, wouns kambu aham,
ngudi a goan ngwa, wauno amay ahii.

@Aida ngwo, nayel nungu ngwo,

na Haw Komani noug@i makaba.

@}Ahi ngo nau a di nakiego baha dalago,
monna ngun dsan ngadar a natil migow yokiili.

Jénni a go ra kori ro fadaw dan ngs ngalgo go
janni a ngun do fadaw a go ngoram mennama.

@Habar alli ngo nau a larte cobay
ai amay tulay ngo nakomay a ngun do bagor ngo nakwi.

Lﬁgu jorema ngo nalolo a baha keladu
ai amay ho kulu ngo nahakalluhi
yu baram ngos naji kaynoa.

@Hamni komagon ro ngo nakomay rs ngu ngola ja,
calbiini daraja ra ngs nakemay ra ngu co ngola ja.

Lﬁgu gabu an kabaga,
ai cuwi ngo acal hara ja.

Monna ha migow joliay

2 {I}Ai dalags ngo nau a cine yu jugudo ngs nau a lieni,
6 aids ga daraja aci ra ltigu joli ja.

{Z}Ai kado ngo afojago fefeto a kari,
ai ngigi ngo al@i a hame,
aidos ga lawni barga ha liigu f(i ngora natano ja.

{?}Lijam yotal gay bukor, makay yshoala ra kuro,
kurbe yahala ro kay ra ltigu joli.

@Joli ngo gokwons goan monna ana

ro ai ngo dan nacego ja,

rogo korie gojinaw ai madoagay ja.

{g}Lﬁgu joli kwona gean manna ana

ro ai ngo dén nacego,
rogo nakay ro dan angala ja.
@Lﬁgu ngo ata llgu joli rogo aari habar,
ai dan muh ngo nafsju ctu roan ga naji ans béri.
{;}Manna niyari ngo nacar a gay ho joli
ai cu ro ngurtigi nga acal dono ja.
Anni joli bargado,
ai karnigo ngo yafondago képi hoan.

Moanna niyari nga nacar a gay ha joli
ai wanay kangila ngo akul a yimay ho sakaran.
Lﬁgu ngo natd joli woalla natd liigu ngo akemay
ai ltigu nira ngo natago migow ngaco kungu a karnigos.
@Lﬁgu joli saha bico nakwohi ga kenjoli ana
ra ai kali ngo nakwohi go kalgads ana.

@Gaamu ltigu roge aamuhi ro dan angala ngwo,
kay ra joli nge tamma a goan.

Hal ho liigu lags

@ Ligu laga nace : « Kari ra dibel kargs koaladu akul a lay,
kurguli akul a go ro loy ! »

Gay fadaw nofofollayhi a ngore an mubh,

ltigu lago co nafofollayhi a go ro dige ana muh.

@Lﬁgu lago notél yimay an way,

gaore acal dono ha aruni go gay an ja.

Lﬁgu lago aamuhi a yal an ra dén angala go

migow talor ngo yokiena migow gala ngola.

Mbonna niyari ngade

@Yelni ngari ngo naamugi ja

ai gacih go kali hamu.

Lﬁgu ngo naan haba hoan cajado,
korie nace : « Wuwaca roagii roge ! »
ai joli ngo akohkoh aw

yu akohkoh kornigo lGguna.

Wanay namay ngwo, &w nomato,
kappama akul ja ngwo, aybu noafaji.
@ Kalgami naji kandabul,

wanay nahan ro aw,

aids ga ltigu jaku najiga aybu.

@Manna ngo kappama ai di alli
ngo nokomay a bagoar ro hagwi.

@}Ai garu ha bobi ngs yaan lits ra simo,

aido ga tolam alli notoma naksladu ha gabu.
Kaladu tolam roan alli gore ligu aligoan ja,
gabu an go natoma a lay ngodar;

@Naka monna alli gore ngo gi ro kéni ja,
haro acal ngadar donoa a gabu an;
Kandabi natoma a gabu an,

gore nakoladu ans migow yokay goan.

@Lﬁgu ng9 nala wulom, dan muh nowul,
ga ltigu ngo afofor kaw, kaw nakwohi go dan muh.

Lﬁgu loha naaninds migaw ngs aka kappa adan,
gay ngo naan liigu cajads acal tagoriba.

2 {f}Di ngo kurt naanhi ja ngo goham a goan gay ja,
7 hars di nge aanhi a bohu goahan ja.

{2}Aju ltigu ngoade ngo afornagi,
dju ltigu ho bola ngode ngo aka,
gore na muh ngo goka ja.

@Kaw go tobay, lu go tabay,
gore noni nga lGigu joli tabay goadan.

{J}Fitina nahakallu di, kiilini ai magugudo,
gore wani naga naani go nakundali ?

@Gaan haba agti hads ngwo,
dan ngo ngola go gohogol goamuno ngora.

@Hada ngo haba ag(i aan agli dan ngo ngola,
gore koladu agti ajijebugii ngwo, aan agii ngodar.

{Z}Lﬁgu ngun dean kandul, kamégon gudo aligsan ja,
ltgu kona a gean kembu cay gudo ahamay ro alli.

Lﬁgu ngo akul a cobay ro fu nano,
najan ro ai kado ngo acal fadaw ja.

@Fala yu kabadi naan ra gabu alli,
naalli ngo haba agli aan agi nakoamay gala ngs ltigu.

Nga goaninds haba agli yu haba ha abho agfi ja,
awal goagii ngwo, ngo gual fadaw ngo ciri agt ja,
mahi ho kola ag(i ngola go ciri agli ngo akul a cobay.

@Wuhi aw, ji angala rogo gabu aw ngji alli,
rago ligu ngo aan ani kappads ngwo,
wukwons goan manna.

@Lﬁgu hal ngola aamu di 4bi ngwa natomahi,
migow ngo yohon di ja yotal ku roadan day ngwo,
yoyel ahar.

@Lﬁgu ngo nayel damin ha ligu ngo ahanhi ja ngwo,
1 luku ans,

nayel damin ho lGgu ho larto ngade ngwo,

i goan ran.

Lﬁgu ngo kwados cilom ngwo,
noan mahi ans honay ro jammay,
hanay ans ai di ngs akagoan kabibi.

@Ngaram moannama,

ai tollo ha dalage ngo akohkoh juru;

Lﬁgu ngo awagoads aybu ai awago ahi lini,
wolla ai nake falo a yimay an.

@ Hiu noan hiu ngalls,
lGigu go naan ro ligu ngala.

{8 Lgu ngo nacalay wanay wulia nata welsan,
ltigu ngs nacalay domu ans nata daraja.

Kulu ai wodaram ga nokomu agi baha agfi,
di ho gabu ho ltigu gokoy a go ro baha an.

Léyro yu kabar ligu nagadan ja ro ngondo,
yal ho ligu di ha dunia nagans ja ro ngondo.

@ Guru kalmay yu dinar co,
aw ngo nacakiyu kaliyaw hoaan,
lGgu, kappa hs kay rean ngs nakomu hal haan.

@Lﬁgu joli gafons a &jin gudo,
kanjoli ana nadjunos ja.

@}Habi kani yu dimi ro ngola,
loman agfi calay tapa hoan ro ngola;

Laman saha bico n9jan ja,

dinar nakiego warada kongal ja.

@ Kamon ngo habu ngade ahayu ro,

habu kalmay ha cuwi go la,

habu ngo nakwi a go kadoagari go cobagalu.
Aida ngwo, gacalay dimi

ngo njage hoan noji kajimu “go,

gocalay kani ngo gotu ro cuwi go;

@ Kani agli nohos yini dabu ga nacalaygt go,
nacalay maay fadaw agii yu kidamaay agti go.

2 {i} Ligu kaladu ltigu ngo natiyans a ja gudo nahagudo,
8 lGigu jorema konjaw ana ai kurguli.

{2}Mig9w ho larte yakdli ngwa,
dabu adan nacalbii kendomu,
ltigu fam go ilomdGa go natd larto a kolafea.

{B}Lﬁgu domu gore ngorin ga natdgs taniay dono,
ai dolago domu gore bala kambu.

@Migaw ngo yaaninda ganun yofarna kaladu,
migow ngo yakiego ganun yoafigs kaladu.

{E}Migaw dbiay di ngo haria aligean yacakiyu ja,
ligu ngo nakiego Haw Komani nacakiyu di ngaco.

@Lﬁgu ngorin ngo akiega dibel kalkal ngala go
barba ngo akiegs dibel goregoriye.

{Z}Wuli ngo nokiego ganun dan fam,
wuli nga najan a go migow kambuiay dan hal abia,
ga natal batonay nungu.

Lﬁgu ngo ndji barba a wounani ltigu halom amaya,
loman ans acobagalunay ltigu ngo adugwa ngorinay.

@Lﬁgu nge homu an naji képi a go ganun ngs Komani,
maduwa ana Komani naaninds ro ngondo.

Lﬁgu ngo natdl joremaay dibel abi,
dan muh nge nowul wulom ans ngs nala,
gore jorema nangoala ana nakwohi gaan.

@Barba aamuhi ro dan ngo angala,
gore ngarin fam nakay goan.

@J oremaay yata her ngwa, bala naji ngomuri,
koladuay yaji donoa ngwa, migow yotomabhi.

@Lﬁgu ngo natoma kandabi ans kida ans nual bohu ja,
ltigu ngo nakoy kondabi ana roge naiju ngwo,
naanhi ngabarts.

Lﬁgu ngd nahoagujon go kandabi gabu an alli,
gore ltigu gabu an kalmay nayel tagariba.

@Lﬁgu kaladu ngo ato migow ngorinay
ai kurguli ngo aan ngurts yu nay ngo agiya liigu.

Damu fam ans ngona natago migow cu,
gore dan ngo naaninds loman ha kaliksll najan kongal.

@Lﬁgu ngo nahola ligu go aro,
kamon nge amats ngaco nahagudo.
Ngo ligu adugwano ja!

Lﬁgu ngo ald a dibel kalkal ahéari an cagads,
gore lligu ngo alt a dibel kihi noway.

Lﬁgu ngd nakaho cuwi nata kambu ngs nagans,
ltigu ngo nokiegs di fii ngora najan ro ngorin juru.

Lﬁgu jerema noata her débu,
ligu ngo acalbti aji barba ro kawi noaani go haria ja.

@Jﬁguni fudo kote a ngun do haria ngola ja,
migow ci hara way kalmay ngoana ci ro ngs yayel biga.

@Lﬁgu gabu an kali nohagudos a kay ro loman,
nangarin au goan ro acal tapa hoan ja.

@}Lﬁgu ngo naan ligu hads dén ngo aligahi go
ltigu ngo saha bico naan lGigu cajada.

Lﬁgu ngo naan abha ana yu yay ana kambarbu
ngwa nace : « Bigoa ja!» dan barbu.

@Lﬁgu karido noaaru aybu,
ltigu ngo noan Haw Komani ammands noata her.

Lﬁgu ngo noan ammands fikar ana dan joli,
ltigu ngo alii a dibel ha angal nahslagahi.

@Lﬁgu ngo nauno ngorin di, api gudo nagurans ja,
ligu ngo naani a amunani migow yalaw barga hoaan.

Koladuay yaji donoa ngwa, migow yatomabhi,
koladuay yawiyaw ngwa, jeremaay yaji dabu.

2 {I}Lﬁgu yol an kalmay ngo naani a jiguni hads,
9 tagoriba natans a ngu muh, dawa hoean a ja ro ngondo.

{Q}Jaremaay yatd karmay ngwo, migow gabu adan allji,
koladu najtigu karmay ngwo, migow yoka kwoto adan.

{B}Lﬁgu ngo angal aligean, batonay gabu an alli,
ltigu ngo nual go kogway, loman anas nawiyaw.

{{}May atd karmay ro kalkal ngwa, larts naholayhi,
gore lambo naji dabu ngwa, larts nahokalluhi.

{E}Lﬁgu ngo naan haba an cajads,
ai nala wulem a day ra cti rean.

@Lﬁgu koladu bigs ans nacihno,
lGigu jorema nacu bike hara gabu an najan ro alli.

@Lﬁgu jorema ahon kombari ngo ngorinay,
gore koladu acal ilomii ngs naokay awal adan ja.

Migaw kolangociaay yotal fu kajogo,
migow angalaay yatulu ro gabu ho migow.

@Lﬁgu angala naaru l{igu joli haria ngwo,
ano ngo yen kal ahoalacay ngo yen kal,
nata naan cuds ja ro nganda.

Migaw gorade yaaninds ltigu ngoala,
migow joremaay yacagori ahari hoan.

@Lﬁgu joli kiilini ana akul a hagwi,
ltigu angala kilini ana nacalay a gabu an.

@May ngo nohongo monna loh,
kidama ansay ngaco y9ji koladuay.

@Ngarin yu kalikalima yacal di ci a fargs roadan:
Haw Komani naudan yal ngs yesamu a lay bala.

May ngo nakanay téniay haria ha kenjore,
kormay ana saha bico najan.

@ Kurbe yu hads nauns léigu angal,
gore wuli ngo nama ro bala hads natil manay nungu.

Koladuay yata karmay ngwa, bigo naji dabu,
gore joremaay yoamu wiyawni ho kormay adan.

@An wuhi agl hads rogoe natalgii dahi,
rago natulu ro gabu agt.

Lﬁgu ngo naholay dibel ana ha bohu ja ngws,
aan di ft ngora,
ltgu ngo nakiego ganun gabu an noji alli.

&% Monna natal ma dibel ja,
nacakiyu monna agii gore naan ja.

Gaamu ltigu gay an fede ngwo,
lGgu joli ngo tamma a goan.

@Saha ngo ma ngona ’ra,
moho an nahokalluna ngwo,
naji domu ngwa, nakiege mohs an ja.

@Lﬁgu gabu an kabago najiga aybu,
ltigu ngo nakili bige ana naji dabu.

@}Lﬁgu kamkuraa nayel nungu,
jini tani nouno lGgu daraja.

Haba hs barbu naaninds ku raan,
ahon ro migow yolaw boarga hoan,
gore naani a lawni ahari ha barbu.

@Lﬁgu ngd nahoagujon go ltigu nowul wulom,
ltigu ngo naan Haw Komani ammands najan a dahi.

Migaw dabu yacalbli roge May aamudan a yal ngala,
gore HAw Komani muh noan ligu hariads ro kalkal.

@Migaw jeremaay yaaninds kalikolima,
koladu naaninds liigu nge akul a dibel ha kanjore.

Mbonna ngo Agur

3 O {I}Ngo monna nga Agur, wuhi Yake.

Mbonna yuu nacego l{igu ngo yacens ga Yitiyel,
yu ligu ngade ngo yacena ga Wukal :
@Kéni, daw joli go migow ngade ngaco,
wucakiyu di ro ai migow ngade ja ro ngondo.
{B}Ngalle wata angal ja,
ilom{i ngo Komani go wata ja.

@Wani nafiyalu hame ga nakwohi nau ray ?
Woni nafangs ahi a bul ha yimay an ?

Woani nake amay a kajimu ana ?

Woni nahslay mayniram ha dunia ?

Woni homu an ? Wani hamu wubhi an ?

Gohan ngwo, ceni !

{g}Manna ngo Kamani ngaco kanjore,

Komani ngji taguro ho migow ngo yotomahi a goan.
{g}Nga monna ana godugwalds di ngade ja.

Goan di yuu ngwa, noan agli hads go noatélgi loh go.

{;}Kamani, wucigo agi di kihi,
ga kamoan ngo wumato ro ngs gowagoani ja:

wagaani kalikali yu loh,

goan raani ngorin go ja, barba go ja.

Wouni kembu ngs acalayni mubh.

@Wucal kombu débu ngwa, woaan agli kappads,
ngwa wuce : « Hiw Komani, dan woni ? »

Daw ngorin ngwa, waan kambarbu ngwa,
wuhokallu homu agf.

Nga goka kappa ho ma a go moho an ja,
korie ma nalaw barga agii go, naji agli nungua go.

@Migaw ci yalaw boarga ho abho adan,
yi adan go yoan ades bargads ja.
@Migaw ci ysamubhi ro gabu adan tahir,
gore fin adan ngo yabenu nacar ja.

@Migaw ci yoan migow ruds a yal,

yoamu migaw a njuy ra yal.

Migaw ci honay adan go ai kahogar,

kurgu readan go ai jana,

ga migow taniay go yokeé ngwao yslawdan a dunia,
ngorinay go yalawdan a ngun do migow.

Mbanna niyari ngo acal lamba

@ Cal acal yogoram kihi nga yacedan ga Wauni yu Woauni.
Di kéakonos di ngo nagadan a ja ro ngondo,

hagay hean co « Nagani » nocega ja ro ngondo :

Léyro yu ngarom ngda dowuy ja

yu lu ngo amay nagans ja yu aw,

dadan yuu « Nagani » yacego ja ra ngonda.

@Lﬁgu ngoe naan abhs ans kalangoci go,
naani a kiegoni monna ngos yay ans go,
njokwa nalaw yal an ngwa,

wela kogo yahom.

Ngo di kékanos ngo nakomay ilomi ngaw,
hogay hoan co wuhon ja:

dibel ha héyu a kari,

dibel ho halls a go ro kaw,

dibel ho magora a go ra kulu,

dibel nge hugway nata a lay ngorom.

Yuu hal ha ngorom konjinama :
Anni konjina deoamuns ra ai homni way,
ga jorodo ja.

@Ngo di kékonoa ngo nalolo 1o lu,
hagay hean co lu nagalgay ja:
@ma ngo naji May,
lGgu yal an kalmay ngo kona haan nacar,
ngoram ngo migow yaanindoads gore data hugway,
maram ng? dajligu warada ngo mo roaado.

Di aroa ngonaay hagay yukul a go ra Iu,
ga dodan angala ro jow:

&5 Kabu acal dono ja,

gore cine ngwo nacabagalu kambu ans,
Karga ci ngo yacena ga dama acal dono ja,
gore nagun fadaw ans a ngun da kaw,

@ Kabi yacal May ja,

gore yolii ro kate ro kalkal,

Holigo nacihhi a yimay,
gore fadaw ngo May gudo nayel.

Di kakens yahan lini leds aci,
hagay hoan co nalii leds ho karmay :
kurguli donoa go kargoay ngaco

ga nauno di kaya ja,

@kugwi bi ngo aan kano yu dal balan
yu May ngo ali a baha hakear anay.

@Na gaji joli rogo gafornahi ngwo,

korie galanna ngwa, tagors gay agl yimay ;
@ Ganers yini ngwa, nalaw fals,

gahal conay ngwo nakahay Kki,

gakili ngwa gojiga aybu.

Gala ngo naamu May

1 {f;}Ngo monna nga May Lemuwel,
3 gala ngo nahango a gay yay ana:

@Héy, wuhi aw ! Hay, wuli ho ngun roaw !
Hay, wuli ngo wacalbii gore wata !

Ngo gowiyawra dono agii a kay ro ngoram ja,
ngoram ngo yohokallo Mayay ngo gokiego adan ja.
{J}Mbal aci ro May ja,

Lemuwel, mbal aci ro May ja,

mayna co nahii mbal ja.

@Aji ngo yahii mbal ngwa, ganun ku readan noaars,
ga haria ngo migow taniay noakahi ro kalkal ja.

{g}Mbal wauno ligu ngo akara amata go,

migow gabu adan cay go;

{Z}Yahii rago nangarin ku readan noaaro,

rogo awal adan yalanna ray ja.

Coju gay agli roge goyel ngari ho ligu ngs nangwoy ja,
yel ngéri ho migow taniay ngaco.

@Caju gay agii rogo goka haria ho konjore,

yel ngéri ha ngorinay yu taniay.

Hal hs ngorom darajaa

Wani naga nata ngarom dogal ?

Daraja ado nakomay dinar ra cobay.
@Hugway ads acal a goade amman ra jow,
di ngo ata nagurana ja.

@Saha ngd dukul joks 1o,

doaru gean her mubh,

ngalte dean ana kondobi ja.
@Dacalbﬁ njage ha dimi yu kandugo,
rugo dofarifori a yimay ads ro kawi.
De ai magora ho kullay,

kombu dsaru a cobay gudo.

@Dama a kede ngwo,

dotokawnay maay fadaw ads kambu go,
dokemu maramay kida adan go.
Dacakiyu cuwi ngoala ngs dajiigu,
dobahags a guru hoa jomgo ads,

rugo dahoali a lay wanay wulia.

@ Dofonnay fargs reads ra kelmay,
dotay yimay ado ja ra ngondo.
Daamuna ra kida ads aal bohu,

konoam ngwa lamba ads namato ja.

Yimay ado doforifori a lay ngorahan,

lulu ads dogun a lay kajimu.

Migaw taniay docalangs goadan yimay,

migow ngoarinay doudan di nga dacal a yimay ada.
Dohagujon go hambars ja,

hara migow ads ngaco yacal kajimu ho hombéra.

@De muh ngo dahalay borgo go,

dayel kajimu aciay go.

@} Hugway ads yofens a ngun do hugori ngs maynaay,

ga migow ngaco yatagoan daraja.

Doholay kajimu ngwa, doway,

douno tajirma bel ha farge ngwa, nowaydoy.

@Migaw yoamudo ra donoa go darajaa go,

dean kum di ha bohu ngwa, gabu ado alli.

Gay ado doka a lay menna angala,

doan gala ngwo, tolam ado alli.

&7 Dacal tapa he fadaw ada,

doham kembu ha kembodiyo ja.

Wela ads yean ads harmodo,

hugway ads nafornads:

« Ngoram doagalay dabu yukul,

gore nom gakomay dodan ngaco. »

Kano nge ngarom naan ligu cajads,

cando ngo 1igu najan kongal ja,

ngorom ngo dotago Haw Komani daraja,

de ngo yofornado.

@Kida ads ngo daan waudenaw jomgs ads go,

djunaw migow rago yoforna kandogal ado a ndara co go.

